
Aparkatzea eguneroko
zailtasuna

Lehengoan kotxearen antena la-
purtu zidaten. Hori agian ez da
asko haserretzeko arrazoia izango,
baina, kontua da Asuncionerako
bidean dagoen zubiaren azpian
nuela aparkatuta kotxea, eta agian
urruti eta ilunpean dagoen lekua
izateagatik lapurtu zidatela. Askok
eta askok, Alde Zaharrean bizi ga-
ren eta kotxea egunero erabiltzen
dugunok zailtasun handiak izaten
ditugu aparkatzeko. Horretaz
konturatzeko Zumardi Txikira
joan besterik ez dago, lekua ez bai-
ta egoten, eta ia beti kotxeak zain
daude lekua noiz egiten den ikus-
teko. Minutuak igarotzen ditugu,
beraz, kotxea aparkatzeko, eta az-

kenean, nazkatuta, beste lekuren
bat topatu beharra izaten dugu.
Asuncion klinikako bidean dago-
en zubiaren azpialdea duela gutxi
deskubritu nuen aparkartzeko
leku gisa. Hori bai, lekua ez da
aproposegia, baina ez dago erre-
mediorik, eta azkenean, horrela-
koak gertatzen dira, niri eta beste
bi autori, esaterako, antena lapurtu
zigutela. 

Esan beharra dago, gainera,
udaltzainek mugatu egin dutela
leku horretan aparkatzea, eta
orain 10 bat kotxe gutxiago sartzen
direla. Non aparkatuko ditugu au-
toak? Ordainduz aparkaleku berri
horretan? Zergatik ordaindu be-
har dut orain arte ez banuen or-
daintzen (beno bai, TAO txartela)
aparkatzeko? Hori al da aurrera-

pausoa? Gero Udalekoek dohain
aparkatu nahi baduzu jarri dituz-
tela ehunka kotxerentzat aparka-
lekuak esango dizute. Bai, herria-
ren kapoaldean dauden aparkale-
ku horietaz ari naiz. Ziur nago
beraietako inork ez duela han
aparkatu, eta bere Alde Zaharreko
etxera oinez joan. 

Horrelako gauzak dira herrita-
rrontzat garrantzitsuak, egunero-
ko bizitza erosoago egiten dituzte-
nak. Honetaz ez bazaudete kontu-
ratuta, herritarren iritzia ez
dakizue, ez duzue galdetzen, edo
besterik gabe ez zaizue interesa-
tzen.
Iban.

GALek sinatutako
pintada Ibarran

Orain dela egun batzuetatik hona
Ibarrako Apattaerreka kaletik au-
rrera joanda dagoen tunelean GA-
Lek sinatutako pintada hau iku-
siet. Nahiko ezkutuko lekua da,
baina ni askotan pasatzen naiz
handik txakurrarekin eta pintada
honek min egiten dit, benetan. Jon
Anzaren kasua pil pilean dago eta
era honetako pintadak aurkitzea
ez da batere lasaigarria nire uste-
tan.
Ibartarra.

Berriro ere hemen ditugu
barrakak

Sanjoanak dira eta berriro hemen
ditugu Geltokian barrakak. Bai, ba-
dakit beste guneak obretan ari di-
rela, Tolosa erdia bezala, baina ja-
kin nahi dudana da ea noiz arte
izango den horrela. Edo betirako
finkatu diren horrela. Bilera ba-
tzuk egiteko asmoa zegoela ere ba-
dakit baina gero ez dute horren in-
guruan ezer informatu. Baten ba-

tek zerbait jakingo balu, eskertuko
nuke horren berri ematea. Bizila-
gun bezala nekagarria da.
Idoia.

15 lagun Guardiako
upategian 

Gustura itzuli ziren pasa den igan-
dean Arabako Guardia herrira ger-

turatutako 15 altzotarrak. Udale-
txeak antolatutako irteera izan zen
eta goizean goiz irten ziren herri-
tik. Guardiara iritsita Heredad de
Ugarte upategia bisitatu zuten 
eta ondoren herri arabarra ezagu-
tzeko parada ere izan zuten Bi-
lar herrira bazkaltzera joan aurre-
tik.
Altzotik.

ZZurea da hitza

Atal honetan zuen kexak, iradokizunak, eskertzak... argitaratzen ditugu ostiralero. Horiek guri helarazteko 
hainbat bide dituzue: Interneten, ‘www.tolosaldekohitza.info’ webguneko ‘Zurea da hitza’ atalean; e-mailez,
‘tolosaldean@tolosaldekohitza.info’ helbidean eta 943 655695 zenbakian.

GALek sinatutako pintadak azaldu dira Ibarran.HITZA

Altzotarrek Guardiara egin zuten bisita.HITZA

Gero arte, Ikastola

Azken urtetako ohiturari jarraituz,
ostiral honetan bazkari mundiala
izango dugu Batxiler 2ko ikasle eta
irakasleek. Guztira 120 neska-mu-
til izan ditugu BATX2n, eta gehie-
nak Ikastolan 2 urte zituztela hasi
ziren, beraz ikastolako historia
bihurtu dira.

Ondo merezitako ( ikasleen
%84ak selektibitatera joan dira le-
henengo txandan) bazkari honen
sukaldariak irakasleak beraiek
izango dira. Bizitzako etapa bati
amaiera eta beste bati hasiera ema-
teko garaia iritsi zaie, eta gure he-
rrian ohikoa dugun moduan, jator-
du batekin elkarrekin ospatuko
dugu guztiok. Zorte on!
Laskorain ikastola
http://www.tolosaldekohitza.info/
blogak/laskorain

Zergatik parte hartu
seme-alaben aisialdian?

(...) Haurrentzat beharrezkoa da
etxekoen gertutasuna eta babesa
sentitzea, beraiekin jolastea eta gu-
rasoentzat garrantzitsuak direla
sentitzea. Ezezaguna, erraldoia eta
maiz iluna den mundua azaltzen
hasia zaie begi aurrean eta kon-

fiantza giroan lasaitasunezko une-
ak igarotzea ezinbesteko zaie. 

Ezjakintasuna, urduritasuna,
beldurra, bazterkeria, segurtasun
eza... bezalako sentimendu ez-
korrak poza, norberarekiko 
konfiantza eta lasaitasuna bilakatu
daitezke gurasoekin jolasean 
tartetxo bat igaro eta gurasoen 
babesa eta goraipamena lortuz
gero.

Maiz jarrera ezegokien (agresi-
bitatea, jaramonik eza, errespetu
falta...) bidez aldarrikatzen dute
haurrek gurasoen arreta. Jarrera
hauek bideratzea ez da uste bezain
korapilatsua, edabe magikoa haur
eta gurasoak jolasaren zuku goxo-
an ongi nahastean baitatza. (Jola-
saren zukua diot, jolasa gurasoak
bezala, haurren garapenerako
ezinbesteko delako. )

Gomendioak
Ez da erraza heldua izatea, bai-

na, askotan ahaztu egiten dugun
arren, ezta erraza ere haurra iza-
tea. Helduon betebeharrak asko
dira baina baita haurrek egunero-
kotasunean gainditu beharreko
erronkak ere. 

Maite San Vicente (aisialdia).
Hirukide ikastetxea
http://www.tolosaldekohitza.info/
blogak/hirukide

BBlogteka



Acabe-Gipuzkoa
erakundeak
mahai
informatiboa
jarriko du bihar
ERREDAKZIOA

Acabe-Gipuzkoa anorexia eta bu-
limia dutenei eta euren sendiari la-
guntzeko erakundeak euren egite-
koa zein den erakutsiko du bihar,
Triangulon, 11:30etik 13:30era.

1994an sortu zen erakundea, eta
ordutik Donostian dute egoitza,
eta 2003tik Arrasaten ere bai. Era-
kundearen helburua gizartea sen-
tsibilizatzea da elikaduraren deso-
rekak sor ditzakeen arriskuen au-
rrean. Hala, gaixoei eta ingurukoei
informazioa eta babesa ematen
diete, gaixotasunaren prebentzio-
rako aholkuak ematen dituzte, eta
erakunde publikoetan geroz eta
leku handiagoa izatea da euren
nahia.

Triangulon bihar egingo dute
azoka berezian mahai bat izango
du Acabe-Gipuzkoa erakundeak,
eta bertan informazio erabilgarria
jaso ahalko dute gerturatzen diren
guztiek.

«Gogotsu nago, niretzat azken aukera
izan daiteke Bigarren Mailara igotzeko»
Futbola ›› Alcorcon
taldearen aurkako taldea
erabakigarria da Irungo
taldearentzat, irabaziz 
gero Bigarren Mailan
jokatuko bailukete
datorren denboraldian.

E Elkarrizketa IKER GABARAIN › Real Union taldeko jokalaria

IÑIGO TERRADILLOS

Real Union taldea Bigarren B Mai-
lako taldea izan da orain arte, baina
gauzak alda daitezke Irungo talde-
arentzat etziko partida irabazten
badute. Esku-eskura dute, beraz,
igoera, eta «itxaropentsu» bizi du
taldeak une berezi hau. Xabi Jau-
regi atezaina eta Iker Gabarain de-
fentsa dira eskualdeko jokalariak,
Tolosakoak biak. Iker Gabarainek
(Tolosa, 1977) azaldu duenez, «go-
gotsu nago azken partidaren au-
rrean, eta itxaropen handia dut tal-
dearengan».
Bigarren Maila oso gertu duzue.
Nola dago taldea une honetan?
Gure artean irabaztean baino ez
dugu pentsatzen, eta gainera, fabo-
rito nagusiak gara. Hori bai, parti-
da bakar batean edozer gauza ger-
ta daiteke. 
Nolako partida izango da?
Partida gogorra izango da. Gure
ustez, joanekoan gertatu zen beza-
la, beldurtuta aterako dira zelaira
Alcorconekoak. Atzean geratuko
direla uste dugu, eta guk hori balia-
tu beharko genuke, eta golen bat
sartu. Dena den, badakigu ezin du-
gula gehiegi fidatu, talde gogorra
baita. Beraz, atzean sendo egotea
oso garrantzitsua izango da gure-
tzat, golik ez jasotzea. Hortik au-
rrera, esan bezala, gol bat edo bi
egiteko gai dela taldea uste dut,
konfidantza osoa dut taldearen-

gan. Eta golik ez badugu sartzen
luzapenean emango dugu dena,
eta bestela penaltietan.
Zer sentituko duzu etziko partida
irabazi eta zure burua Bigarren
Mailan ikusten duzunean?
Zirrara handia. Oso gauza handia
izango da niretzat, aspalditik desio
eta itxaron dudana. Gauza da bi al-
diz behintzat oso gertu ikusi duda-
la igoera, eta azken unean ez dela
posible izan. Amurrion nengoela
igtzeko aukera izan nuen, eta azke-
nean ez zen posible izan lesionatu
egin nintzelako. Aurrerago, Real

Union taldearekin fitxatu behar
nuenean, taldea Bigarren Mailara
igotzear zegoen, eta azkenean ez
zen posible izan. Beraz, oso gertu
ikusi dut, baina ez da niretzat inoiz
posible izan. Orain dugun aukera
hau, uste dut niretzat azken aukera
izan daitekeela.
Taldeko jokalariak nola soma-
tzen dituzu?
Nahiko kontentu daude jokala-
riak, orohar. Cadizen aurkako par-
tida galdu eta gero urduritasun
pixka bat somatu zen, baina, kan-
poraketarekin aurrera jarraituz,

Sabadellen aurka oso lasai aritu gi-
nen. Orain, berriz, urduritasun
pixka bat somatzen da, baina,
agian azken partida delako, eta ez
Alcorconen aurkakoa delako. Bes-
tela, lasai gaudela esan daiteke.
Denboraldia oso gogorra egingo
zitzaizuen, ezta?
Bai, azkenean oso luzea egin zaigu.
Liga, Kopako partidak, eta orain
Bigarren Mailara igotzeko kanpo-
raketak. Partida asko dira, eta ne-
kea nabari da jokalariengan. Baina,
hori bai, azken partida hauetarako
indarra ateratzen dugu, gogotsu
baikaude.
Une berezi hauetan zaleak gertu
daudela sentitzea garrantzitsua
izango da.
Bai, oso garrantzitsua. Herri osoa
gurekin dagoela sentitzen dugu,
eta babes hori ezinbestekoa da gu-
retzat, eta eskertu beharra dauka-
gu. Ziur gaude, etzi festa handi bat
izango dela Irunen. Alde horreta-
tik, garrantzitsua da azken partida
hau etxean, herriaren babesarekin
jokatzea.
Bigarren Mailan lehiatzea des-
berdina izango da.
Gogorragoa izango da, noski. Eta,
gainera, partida asko jokatu behar
dira. Talde indartsuak izango geni-
tuzke aurkari. Horregatik, nire us-
tez, lehen urte edo urteetan maila-
ri eustea izango litzateke erronka
nagusia.
Alaves eta Eibar behera eta zuek
igotzeko aukera. Reala eta Real
Union izango lirateke Bigarren
Mailako euskal taldeak.
Bi euskal talde jeitsi eta gero ga-
rrantzitsua izango litzateke gu igo-
tzea, ordezkaritza zabalagoa izate-
ko. Horretaz gain, noski, herria-
rentzat eta klubarentzat garrantzi
handia izango luke.

REAL UNION

Txirrindularitza
hizpide
profesionalek
TOLOSA ]Aiz Orratz-Veleta elkar-
tearen 75. urteurrenaren barruan
hainbat ekitaldi ari dira antolatzen
urtean zehar. Atzokoan, Euskal txi-
rrindularitzaren iragana, oraina eta
etorkizuna izenburupean Txomin
Perurena, Merino Lejarreta, Abra-
ham Olano txirrindulari ohiak izan
ziren euren esperintziaren berri
ematen Kultur Etxean. Horretaz
gain, txirrindularitzaren egoera
nola ikusten duten ere azaldu zu-
ten. Xabier Usabiaga txirrindulari
ohiak egin zituen moderatzaile la-
nak. I.T.

Enplegua Sustatzeko
Programa martxan da
TOLOSA ]Tolosako Udalak mar-
txan jarri du 2009ko Enplegua
Sustatzeko Programa obretako
ofizial baten kontratazioarekin.
Kontratua INEMek laguntzen du
diruz eta 6 hilabeteko iraupena du.
Interesatuek udaletxera edo 
INEMen bulegora jo behar dute in-
formazioa jaso edota izena emate-
ko eskabide-orria jasotzeko. Aur-
kezteko azken eguna hilaren 23a
izango da, 13:00etan.

Tolosaldeko eskaintza
ezagutuko dute Donostian
TURISMOA ]Atzo hasi eta bihar arte
Gipuzkoa Zein Berdea ekimenak
bere eskaintza turistikoa aurkez-
tuko du Donostian. Debagoiena,
Goierri, Tolosaldea, Urola Erdia
eta Urola Garai eskualdeek osa-
tzen dute plataforma hau, eta Ur-
daneta kalean, Koldo Mitxelena-
ren aurrealdean jarriko dute karpa.
Eskualde horietako errekurtso tu-
ristikoak erakustea da helburua,
hau da, naturarekin, kulturarekin
eta gastronomiarekin lotutako es-
kaintza turistikoa. 11:00etatik
20:00etara egongo da zabalik.

Albizturren HITZA
txapelketako partidak
ALBIZTUR ]HITZA Txapelketako
alebinen finalerdiak Albizturren jo-
katuko dituzte gaur, eta ez Beras-
tegin, 19:00etatik aurrera izango
dira partidak.

L Laburrak

Bertako produktuentzako nahiz elkartasun postuentzako tokia izango da Triangulo plazan.ESTI EZEIZA

Jaiez gain, bertako produktuak
ezagutzeko aukera izango da bihar
Ekonomia ›› San Joan 
jai hauetarako ere azoka
berezia antolatu dute
Udalekoek; 09:00etatik
aurrera zabalik izango da.

ERREDAKZIOA

Urtean zehar hainbat  eta hainbat
azoka berezi egiten dira Tolosan.
Hala ere, urte gehien dituenetako
bat sanjoanetakoa da. Aurten, gai-
nera, honek emango die hasiera
San Joan jaiei.

Bihar, berriz ere, Tolosa merka-
taritza gune irekia bihurtuko da.
09:00etan hasi eta 14:00ak arte,
besteak beste, Euskal Herri osotik
eta Errioxatik etorritako saltzaile-
ak izango dira Triangulo plazan,
ahaztu gabe asteroko merkatua
egiteko erabiltzen diren guneak.
Hemen ere, produktu aukera za-
baltzen saiatuko dira. Aurtengoan
gainera, garaiko produktuak zer-
txobait atzeratu egin  direnez, es-
kaintza zabalagoa izaten lagundu-
ko du.

Produktu guztiak kalitatezko

produktuak izango dira: arrau-
tzak, esnekiak, gazta, ardoa, eztia,
mermeladak, ogia, pastak, ahate-
kiak, oreinkiak, hestebeteak, kon-
tserbak, euskal pastela, txokolatea,
pintxo ekologikoak ...

Berritasun moduan, oliba olio
birjina extra, Arroniz barietatekoa.
%100 barietate bakarreko azeitu-

nekin egindakoa, paraguas siste-
maren bidez jasotako azeitunekin,
behin bakarrik prentsatuak eta
12tik 24 ordura pasaz bere lanketa
prozesuan.

Slow Food produktuak ere izan-
go dira biharkoan, inguruetan eza-
guna den Bidegoiango Euskal
Txerria. 

Hurrengo sukaldaria
Zerkausian, Pablo Loureido
Tolosako Udalak eta Slow Food
mugimenduak Aste Santuaren au-
rretik ekimen berri bat jarri zuten
martxan, Kilometro 0 menuabeza-
la izendatu zutena. Honela, hilabe-
te bakoitzeko lehendabiziko la-
runbatean sukaldari ezagun bat

etortzen da Zerkausira, eta bertan,
garaiko produktuak erosi ondo-
ren, menu bat prestatzen du. Su-
kaldatu ostean, bertaratzen dire-
nen artean banatzen dute platera.
Etorriko den ondorengoa, uztaila-
ren 4an, Pablo Laureido izango da,
Slow Food eta Km 0-ko sukaldaria
eta Donostiako Branka jatetxeko
sukaldari arduraduna. Bertako
ekoizle eta produktuekin konpro-
metitua 

Azoka bat baino gehiago
Azokan izango diren elkartasun
proiektuak ere azpimarratu behar
dira: txorizo-pintxo solidarioa,
Amarozko Auzo Elkarteak presta-
tua, Nikaraguako Emakume Orga-
nizatuen Taldeari laguntzeko au-
rrera eramaten ari diren proiek-
tuaren alde; “Bigarren eskuko
liburuen” salmenta postua, Tolo-
sako Haur Liburutegia eta Sama-
niego Ikastetxearen eskutik, Ko-
lonbian bultzatzen ari diren “man-
do liburuzaina” (liburutegi
ibiltaria) proiektuaren alde; Extre-
madurako produktuak salgai La
Jara  Extremadurako Kultur El-
kartearen eskutik.

Sanjoan jaietako lehen egun ho-
netan herritarrei Tolosara etortze-
ko gonbita luzatu nahi diete Udale-
koek, egun ona pasa eta bertako
produktuez, gastronomiaz eta
jaiez gozatzeko.

«Oro har, 1837tik hona sanjoanak ez dira
gehiegi aldatu, gauza asko mantentzen dira»
ANTXON BANDRES › Ekimenaren bultzatzailea

Kultura ›› Vicenta
Maturanak sanjoanei
buruz idatzitakoak
berargitaratu dituzte eta
gaur aurkeztuko dute lana.

ESTI EZEIZA

Las fiestas de Tolosa en 1937 izene-
ko lana aurkeztuko dute gaur
19:30ean, Gipuzkoako Artxibo
Orokorrean. Faszimil honetan, Vi-
centa Maturanak lehen aldiz San-
joanak bizitu zituenekoak konta-
tzen dira. Garai hartan idatzitako
liburuxka berriro argitaratzea era-
baki dute, eta dohainik eskuratu
ahal izango da. Gaurko ekitaldian
parte hartuko dute Juantxo Agi-
rre, Aranzadi elkarteko lehenda-
kariak, Mikel Zubiria Ezpeleta el-
karteko lehendakariak, Benito
Usabiaga hostalariak eta Antxon
Bandres berak.  
Zer da gaur aurkeztuko duzun
lana?
1937an Vicenta Maturana andere-
ak idatzitako liburuxka bat da. 19
orrialde inguru ditu eta bertan,
urte horretako San Joan jaiak kon-
tatzen ditu.
Nor zen Vicenta Maturana?

Izatez Berastegikoa zen emakume
hau. Dena den, bere abizena, Ma-
turana, Araba aldekoa da. Militar
baten emaztea zen eta ezkontzean
Tolosara etorri zen bizitzera. Or-
duan, 1937an bizitu zituen lehen-
dabiziko aldiz jai hauek, eta libu-
ruxka honetan kontatzen ditu.
Dena azaltzen du, ikusten duen
guztia.
Zein ondorio atera duzu?
Oro har, sanjoanak ez direla batere
aldatu. Berak kontatzen duenaren
arabera, eskopetari moduko ba-
tzuk zeuden, sua egiten zuten,
dantza antzekoak egiten zituzten...
Nola zenuen lan honen berri?
Karlismoaren inguruko ikerketa

bat ari nintzen egiten, eta horreta-
rako Gipuzkoako Artxibo Oroko-
rrera jo nuen, eta bertan Fiestas de
Tolosa jartzen zuen lan hau aurki-
tu nuen.  
Zer da gehien harritu zaituena?
Hau irakurtzean, ohartu naiz, es-
kopetarien alardeak urte asko di-
tuela. Izan ere duela 172ko festa
horietan aipatzen dira. Dena den
berak arkabuzarietaz hitz egiten
du. Hauek, gaur egungo eskopeta-
riak izango lirateke. Honek adie-
razten du zaharrenetako bat dela
gure alardea. Bestalde, gaur egun,
Tolosako alardean neskek nahiz
mutilek har dezakete parte eta tra-
dizio gutxiago duten hainbat he-
rritan, debekatuta dute neskek
parte hartzea. Horrek esan nahi
du, aurrerakoiagoak garela Tolo-
san.
Zergatik erabaki duzu faszimil
hau argitaratzea?
Gure kultura zabaltzeko bidea da
hau. Irakurri nuenean, oso interes-
garria iruditu zitzaidan, eta niri be-
zala, beste batzuentzat ere izan zi-
tekeela pentsatu nuen. Honela,
Ezpeleta elkarteko nire lagunak
diren tabernari batzuei komentatu
nien, eta ideia gustatu egin zi-
tzaien.
Gaurko aurkezpenetik kanpo,
non eskura daiteke liburuxka?
Aipatu bezala, Tolosako taberna-
rien oparia da, eta hauetan zabal-
duko ditugu. Ondoren, nahi duen
orok dohainik hartu ahal izan di-
tzan. Guztira, 500 ale argitaratu di-
tugu, beraz, ziurrenik, interesa du-
ten guztientzat egongo da.JOXEMI SAIZAR

4 TOLOSA TOLOSALDEKO ETA LEITZALDEKO HITZA
OSTIRALA, 2009KO EKAINAREN 19A

Liburuaren azala.HITZA



Liburutegitik kanpo egin dute festa
TOLOSA ] Ikasturtearen amaierarekin bat eginik, Haur Liburutegiak festa
antolatu zuen atzokoan. Eguraldiak lagundu egin zuen eta festa Errotako
kanpoaldera atera zuten. Umeak pozik zeuden: batzuk jolasean, beste
batzuk Gorringo taldearen pasadizoei adi-adi entzuten —irudian—. Ani-

maliak, printzesak, piratak, dantzariak,... ere hurbildu ziren festara, zein
baino zein dotoreago. Festarekin amaitzeko sabelak bete ahal izan zituz-
ten, merienda prest baitzuten. Dudarik gabe, datorren ikasturterako
errepikatzeko prest izango dira... N. LATABURU

Santioetako txapelketetan
izena emateko aukera
VILLABONA ]Datorren astelehene-
an, ekainaren 22an, Villabonako
Santio jaietan jokatuko diren txa-
pelketetarako izena emateko epea
irekiko dute. Ekainaren 26ra arte,
ostiralarekin, eman ahalko da ize-
na Behar-Zanako egoitzan bertan
19:00etatik 21.00etara bitarte.
Beste urteetan bezela, palaz bina-
ka, frontenis banaka edota eskuz
binakako mailak izango dira auke-
ran. Villabona inguruko pelotariek
joka dezakete. Txapelketarako
zozketa, berriz, Behar-Zanan ber-
tan egingo dute ostiralean
20:00ak aldera.

Gaur irurarren memorien
inguruko bideoa ikusgai
IRURA ]Anoetako herri ikastolako
Derrigorrezko Bigarren Hezkun-
tzako 4. mailako ikasle batzuek bi-
deo bat grabatu zuten. Bertan iru-
rar askoren memoriak gordetzen
direlarik. Bideo hori ikusteko auke-
ra ostiral arratsaldean izango dute
interesatuek Irurako betiko Ikasto-
lako areto nagusian, 18:00etatik
aurrera.

Herria Kantuz ekimeneko
saio berri bat, bihar
VILLABONA ]Herria Kantuz ekime-
nekoek beste saio bat antolatu
dute biharko. 12:00etan elkartuko
dira Berdura plazan. Ordubetez
herriko kaleetan ariko dira euskal
abestiak kantatuz. Gainera, bihar-
koan ohiko egitarauaz gain lau
abesti berri izango dituzte.

San Joan bezperako
afarirako izen-ematea
ADUNA ]San Joan bezperan sua
piztuko dute Adunan, 20:30ean.
Ondoren, 21:00etarako, afaria an-
tolatu dute Txulobi elkartean. Ber-
tara joan nahi dutenentzat izena
emateko azken eguna gaur izango
da, Uztartzan. Afariaren prezioa 15
eurokoa da. Menuaren berri ere
eman dute antolatzaileek. Sardi-
nak, txekor sahieskia, izozkia eta
kafea sartzen dira menuan (edate-
ko, berriz, sagardoa edo ardoa).
Umeentzat, berriz, xolomo ogitar-
tekoa eta izozkia izango dute, 5
eurotan.

L Laburrak

Ur saneamendurako kolektorearen
lanak, «aurreikusitako erritmoan»
Tolosa ›› Iraila eta urrian
zehar «gainerako lanak
amaituz» joango direla
aurreikusi dute 
URA Ur Agentziatik.

ERREDAKZIOA

URA Ur Agentziak (Eusko Jaurla-
ritzako Ingurumen, Lurralde
Plangintza Nekazaritza eta Arran-
tza Departamentuari atxikitako
erakundeak) Tolosako hiriguneko
saneamendua aurrera eramateko
egiten ari den lanak aurreikusitako
erritmoan doaz. Jakinarazi dute-
nez, «iraila eta urrian zehar gaine-
rako lanak amaituz joango dira».

Hala, URAko arduradunak oso
baikor agertu dira lanen garapena-
rekin izan ere «gutxinaka kaleak li-
bratzen joan ahal izango dugu.
Gainezkabideak amaitu eta zan-
gak isten goazen ahala, obrak pai-
ratu dituzten hiritarren jarduera
normaltzen joan ahal izango da».

Datozen hilabeteetarako
asmoak
Uztaila eta abuztuan lanean jarrai-
tuko dute. Hilabete honetan zehar
Lizardi plazako (patinen pista)
gainezkabidearen lanak hasiko
dira. Ekipamendu hau hasiera ba-
tean parkean jartzekoa bazen ere,

URAko teknikariek patinen pistan
ipintzea erabaki dute. Horri esker,
lanek ez dute trafikoarengan era-
gingo. Behin lanak amaitzen dire-
nean, URAk patinatzeko instala-
kuntzak berripiniko ditu. 

Lizardi plazan gainezkabide bat
ipiniko da eta kanalizazioa zanga
bat erabiliz egingo da Nafarroa
etorbidetik Lizardi plazaraino.

Lanek, azken fase honetan, ez
diete trafikoari gehiago eragingo,
Foruen etorbideko (Nafarroa
etorbidea eta Gudari kalearen ar-
tean) zati batean egingo den alda-
keta puntuala eta Zumalakarregi
pasealekurako (Foruen etorbidea
eta Gudari kalearen artean) sarre-
ran egingo den murrizketa kendu-
ta, garajeetara sartu eta ateratzeko
aukera egongo bada ere. Ekintza
hauek jasoko dituzten lanak trafi-
ko gutxiko hilabeteetan aurrera
eramatea aurreikusten da, esate
baterako abuztuan. 

Uztailerako Triangulotik ibaira
bitarteko zundaketa amaituta
Uztailaren amaierarako URA Ur
Agentziako arduradunek Trian-
gulotik ibairaino doan zundaketa
amaitzea aurreikusten dute. 

Abuztuaren amaieran, Rondilla
eta Gernikako Arbolaren lorate-
giak elkartzen diren tokian eraiki-
tzen ari den putzua amaituko da,

eta horri esker, bidegurutzea libre
utzi ahal izango da. Ordurako
ibaiertzetik Ibarrako zubiraino
eraiki behar izan den ildo-bizkarra
kenduko dela aurreikusten da,
ubideak berezko zabalera berres-
kuratu ahal izango duelarik,
arraunlarien lasaitasunerako. 

Lan batzuk amaituta
Kale batzuetan lanarekin amaitu
dute. Hauen artean, Almirante Re-
kalde, Berazubi ondoan, dagoene-
ko irekita dago. Lehen Luminia ze-
goen inguruan ere, Araba etorbi-
dean, lanak amaitu dira eta soilik
lurra asfaltatzea falta da. Amaro-
zen eraiki den gainezkabidea ere
prest dago.

Hilabete honen hasieran amaitu
diren lan hauetaz gain, Rondillatik
Trianguloraino doan 400 metroko
zundaketa amaitu berri da. Ekai-
naren bukaerarako Igarondo albo-
an aurkitzen den Ibarrako gainez-
kabidea eta Araxes ibaiaren sanea-
menduarekin lotunea amaituko
dira. Azken obra hauek ez diete
trafikoari eragin.

Informazio gehiagorako
Tolosarrek lanen inguruko infor-
mazioa izan dute hilabete hauetan
zehar, bilerak burutu baitituzte la-
nen eraginak pairatzen ari diren
bizilagunekin. 

Hala ere, bizilagunei kolektore-
aren inguruan dituzten zalantza
guztiak argitzeko eta dituzten ira-
dokizunak jasotzeko, Tolosako
Udalak telefono zenbaki bat ipini
duela jakinarazi du: 943 31 86 06,
eta baita www.tolosakoudala.net
web orrian sartuta.

Kolektorearen lanak, irailean. HITZA



San Joan bezperako afarian
izena emateko epea 
TXARAMA ]Txaramako Festa Ba-
tzordeak San Joan bezperarako,
hilaren 23rako, herri afaria antola-
tu du herriko plazan 20:00etan.
Izena emateko azken eguna igan-
de hau izango da eta 943 67 13 33
(Jesus) edo 675 705 897 (Itziar)
telefono zenbakietara deitu behar
da. Menua hau izango da: entsala-
da, sardinak eta gazta irasagarra-
rekin. Afaria eta gero San Joan sua
piztuko dute. Festa Batzordeak
bertaratzen direnei festetako blu-
sa janzteko eskatzen die. 

Udako ordutegia izango
dute astelehenetik aurrera
IBARRA ] Ibarrako Udal Kultura eta
Gazteria Sailak jakinarazi duenez,
Benito Izagirre kultur etxeko eta li-
burutegiko ordutegia aldatuko da
datorren astelehenetik aurrera.
Horiek horrela, astelehenetik uz-
tailak 30 arte goizez egingo dute
lan: liburutegia eta Kultur Etxea
09:30etik 14:00etara zabalduko
dute eta kontsumitzaileen bule-
goa, berriz, astearteetan
10:00etatik 13:00etara. Uztailaren
31etik abuztuaren 31era,berriz,
itxita egongo da, eta irailaren 1etik
4era goizez irekiko dituzte bai libu-
rutegia eta baita Kultur Etxea ere;
09:30etik 14:00etara.

‘Kanpanilla eta Peter
Panen itzala’, bihar 
GAZTELU ]Bihar 16:00etan Txalo
Produkzioak taldearen Kanpanilla
eta Peter Panen itzalaantzezlana
ikusteko aukera izango da Gazte-
luko Eskola plazan. Antzezlana
bost urtetik gorako umeek ikuste-
ko da egokia. Peter Panen istorioa-
ren aldaera honetako kantalaria
Txilintxo (Kanpanilla) da, baina
Peter Panen itzalaren laguntza ere
izango du. Arantza Arteaga, 
Iraitz Lizarraga eta Jorge Santosek
osatzen dute haurrentzako ma-
giaz beteriko obra honetako akto-
re taldea, eta Begoña Bilbaok 
zuzendu du.

L Laburrak

6 TOLOSALDEA TOLOSALDEKO ETA LEITZALDEKO HITZA
OSTIRALA, 2009KO EKAINAREN 19A

Guztira 12 saltoki izan ziren atzo Emeterio Arrese plazan.R. CALVO

Ibarrako Udalak garai batean herriko plazan
egiten zen azoka berreskuratu nahi izan du.
Postuak, orain, Emeterio Arrese plazan 
izango dira ostegunero 08:00etatik 13:30era.

Produktu saltsa
ostegunero
REBEKA CALVO

L ehen azoka eguna zen atzo-
koa Ibarran eta beraz jen-
dea lotsati samar eta gutxi-

naka gerturatu zen Emeterio
Arresen inauguratutako asteroko
azokara. Ostegunero egingo dute,
08:00etatik 13:30era, eta oraingoz
plaza handiegi ere egiten zaie sal-
tzaileei. «Ea jendea ohitu eta astero
etortzera animatzen diren! Orain-
dik ez da jende gehiegi etorri, baina
normala da, lehen eguna da» zioen
umoretsu J. M. Mañuecoko sal-
tzaileak. 

«Saltzeko modu desberdina da,
jendeak irtenbideak behar ditu,
ezin dugu denak artalde baten mo-
duan saltoki-gune handietara jo.
Saltzeko eta erosteko modu hau
desberdina da. Produktu asko
daude eta jendeak ikusi eta non
erosi erabaki behar du», nabar-
mendu nahi izan zuen. Saltzailea
astean bost egunetan aritzen da
herri desberdinetan «saltsan»,
Hernanin, Ordizian, Legazpian,
Irunen eta Errenteriako Beraun
auzoan. Enpresa familiarra da eta
bere markadun txorizoak, ur-
daiazpikoak eta gaztak saltzen di-
tuzte, batez ere. «Beste herrietan
ondo saltzen dugu, ea Ibarran ere
gure produktuak saltzea lortzen
dugun». 

Guztira 12 saltokik eman dute
izena Ibarrako azokan parte har-
tzeko ; urdaiazpikoez gain, arropa,
barruko arropa, maindireak, pitxi
desberdinak, poltsak, opildegiko
produktuak, bakailao  gazitua, ba-
razki eta fruituak, azeitunak eta
goxokiak erosteko aukera ere  ba-
dago. Horien artean loreak ere ba-
daude eta herrikoak bertakoak

gainera. Izan ere, herriko Eguzki-
Lore loredenda ere Emeterio
Arresera jaisteko apustua egin du
eta ostegun goizak kalean emango
dituzte hemendik aurrera. «Lehen
aldia da azoka batean egoten gare-
la eta hementxe, Ibarran, delako
animatu gara. Azokan ibiltzen di-
renentzat beste aukera bat gehiago
da hau, eta ondo ikusten dut egitea.
Datozen hilabeteak gogorrak
izango dira, hala ere, udako hilabe-
teetan jende gutxiago ibiltzen da
eta. Guretzako esperientzia polita
da, aukera berria», argitu zuen sal-
tzaileak.

«Ea gu jarrita jende 
gehiago animatzen den»
Ibarrako produktu gehiagorik ere
izango da, hala ere, osteguneroko
azokan. Frutas Andres Navarro
ere bertan izango da astero: «Frui-
tuak saltzen ditugu batez ere, baita
barazkiak ere». 

Azoketan esperientzia handiko-
ak direla dio gazteak. Astero Tolo-
san izaten dira eta honetaz gain
Lazkaora eta Ordiziara ere gertu-
ratu ohi dira. «Guretzako oso posi-
tiboa da herri bakoitzak bere pro-
duktuak saltzeko aukera izatea.
Jendeak ez du ez dakit nora jo be-
har produktu freskoen bila, etxe
ondoan dituzte. Gaur lehen eguna
da eta dena isilik dago, lehen eguna
da eta normala da, garrantzitsuena
lehen bultzada eman ahal izatea
da. Ea gu jarrita jende gehiago ani-
matzen den» , gaineratu zuen. 

Fruitu saltzaileak esan bezala ez
zegoen zalaparta handirik atzo
goizeko Ibarrako azoka berrian,
baina lehen pausoak beti izaten
dira zailenak. 

SALGAI
]Ezinduentzako garraio baliabi-
deak. Ezinduentzako scooterra
salgai. Urtebeteko garantia. 1.600
euro. Ezinduentzako gurpildun
aulki elektronikoa salgai. 20 kilo-
metrotako autonomia. 2.000
euro. Urtebeteko garantia. 
605 771 607. 

ALOKAIRUAN
]Apartamentua. Peñiscolan 7
pertsonentzako egokitutako apar-
tamentua alokatzen da. Hondar-
tza aurrean. Balkoia, igogailua,
parkinga eta bi igerileku. Informa-
zio gehiagorako:696 602 527.

]Apartamentua. Jakan bi logele-
tako apartamentua alokatzen da
abuzturako. Nahi izanez gero ha-
mabostaldirako. Guztiz osatua.
Garajea eta igerilekura begira.
Umeekin joateko aproposa. 
649 208 984. 

LANA
]Garbiketa zerbitzuak. Bigi Gar-
bitasunak. Garbiketa orokorrak,
obra bukaerako garbiketak, bule-
goak, etxeak, moketak eta alfon-
brak. Deitu inongo konpromisorik
gabe 638 944 604 (Gurutze) edo
695 708 271 (Belen) telefono zen-
bakietara.

Iragarki laburrak @ Europako hauteskundeak.
Pasa den ekainaren 7an

izandako Europako Legebiltzarre-
rako hauteskundeen emaitzak
ikusgai daude webgunean. Era be-
rean, eskualdeko Independentis-
tak eta ezkertiarrak koalizioko Eus-
kal Herriko zerrendaburu Iñaki Ira-
zabalbeitiari egindako elkarrizketa
digitala ere irakurri ahal da bertan.
Bestalde, TOLOSALDEKO ETA LEITZAL-
DEKO HITZAko webgunean irakurle-
ek iritzi eta iradokizunak jasotzeko
aukera ere badago; Zure da Hitza
sailean egin daiteke hori edota bai-
ta eztabaida eta inkesta desberdi-
netan parte hartuta ere. Aste ho-
netan hauxe da abiarazitako ezta-
baida: Europako Legebiltzarrerako
hauteskundeak 2009; espero ze-
nituen emaitzak?

www.tolosaldekohitza.info

Alurrek Lekeition
eskainiko du ‘Sua’
Ibarra ›› Alurreko
dantzariek, batetik, ‘Sua’
eskainiko dute eta bestetik,
Euskal Ezkontzan 
hartuko du parte. 

ERREDAKZIOA

Alurr Dantza Taldeak Lekeitioko
(Bizkaia) Euskal Ezkontzaren in-
guruko ekitaldietan hartuko du
parte bihar eta etzi. Bihar larunba-
ta Sua ikuskizuna aurkeztuko du

Lekeitioko plazan 22:30ean eta
igandean, aldiz, Euskal Ezkontzan
hartuko  du parte. 

Alurr Dantza Taldeko dantza-
riak 12:00etan ariko dira herriko
plazan. Lehenik eta behin, kaleji-
ran aterako dira Euskal Ezkontza-
ko gainerako parte-hartzaileekin
batera. 

Ondoren, Ibarrako dantza esko-
lako dantzari gazteek dantza ikus-
kizuna eskainiko dute herri bizkai-
tarreko plazan bertan, 19:00etatik
aurrera. 



Leitzako Kax-Kax Euskara Taldeak agerpena burutu zuen Aurrera Elkartean iragan asteartean.KAX-KAX EUSKARA TALDEA

Euskara Taldeak Leitzan egindako Kale Neurketaren emaitzak plazaratu zituen Aurreran.KAX-KAX EUSKARA TALDEA

«Euskara bultzatzeko eta sustatzeko»
sortu dute Kax-Kax Euskara Taldea
Leitza ›› Aurrera Elkartean
aurkeztu zuen iragan
asteartean bere burua
2008ko urrian sortu zen
Euskara Taldeak.

ASIER IMAZ

Kax-Kax Euskara Taldeak bere
burua aurkeztu zuen Aurreran
iragan asteartean. Taldearen ingu-
ruko berri emateaz gain, Leitzan
eurek egindako ikerketa baten
emaitzak plazaratu zituzten:
«2009ko euskararen erabileraren
Kale Neurketaren emaitzak».

Taldearen nondik norakoak
Euskararen inguruan mugitzen
den talde «ez-formal» baten beha-
rra ikusi zuten Leitzan hainbat
eragilek eta herritarrek. Hutsune
hori betetzeko, 2008ko urrian,
Euskara Taldea sortu zuten: «Osa-
era eta izaera irekia dauka; auto-
nomoa da eta boluntarioen lanean
oinarritzen da».

Taldearen helburua «euskara
bultzatzea eta sustatzea» da. Ho-
rretarako lan-ildoak ondorengo
galderen erantzunetan finkatu zi-
tuzten: «Non eragin dezakegu?
Zer da garrantzitsuena? Non dau-
de ahulguneak eta indarguneak?
Non arituko gara gustura?».

Hausnarketaren ondoren lan
egitea tokatu zitzaien. Orain arte-
an egindakoa asteartean azaldu
zuten, taldearen aurkezpen ekital-
dian: «Lehenik eta behin Kax-Kax
Euskara Taldea osatzeko bilerak
egin genituen. Ondoren lan-ildoak
hautatu eta Korrika antolatzen
hasi ginen. Etorkinen inguruko
txostena, publizitatearen neurke-
ta eta euskararen Kale Neurketa
ondoren etorri dira». 

Aurrera Elkartean burutu zen
aurkezpenean eta gogoetan saioan
Kale Neurketa honen berri eman
zuten. Aurrera begira ateak zaba-
lik dituen taldea dela gogoratu zu-
ten ekitaldi honetan. 

Larrialdiak. ((112)) 
OSASUNA.
Alegialdea.Osasun z.: 943 653212
Anoeta-Alkiza-Hernialde.
Medikua: 943 65 23 39
Asteasu.Medikua: 943 692423
Baliarrain. Medikua: 943 889003 
Berastegi-Elduain. 
Medikua: 943 683361
Bidegoian.Medikua: 943 681134
Ibarraldea. Osasun etxea: 943 672411
Ikaztegieta.Medikua: 943 653329
Irura. Osasun zentroa: 943 690720
Leitza. Osasun z.: 948 510800
Orendain. Medikua: 943 655595
Orexa. Medikua: 943 682228
Tolosa.
Anbulatorioa, larriald:943 461111
San Esteban: 943 006800
Gernikako arbola:943 006900
Amarozko dispen.: 943 672637
Asuncion klinika:943 675799 - 
943 67 53 90 (larrialdiak)
DYA: 943 672536
Gurutze Gorria:943 674888
Villabona.Anbulat.: 943 006970
Zizurkil. Aiztondo zerb: 943 693930
GARRAIOAK.
Renfe:902 24 02 02
Donostiako autobusa:943 361740
Tolosaldea bus: 943 650621
Leitzaran autob.:948 221015
Taxia: 943 670420
Taxia (Leitza): 608 873016
BESTERIK.
Ertzaintza: 943 538820
Tolosa-Udaltzaingoa: 943 675858
Tolargi: 943 650016
Iurramendi egoitza: 943 670325
Tolosa gasa: 943 675320
Alkoholiko anonimoak: 943 248474

TTelefonoak

Ia denek jakin arren, leitzarren
%72ak hitz egiten du euskaraz
Kale Neurketa ›› 
Kax-Kax Euskara Taldeak
2009ko euskararen
erabileraren inguruko
emaitzak plazaratu ditu. 

Kax-Kax Euskara Taldeko kideak
Leitzan Kale Neurketa egiten aritu
dira. Ondorengo ezaugarrietan oi-
narritu dira horretarako: «Kaleko
erabilera neurtu dugu: entzuten
dena. Ondorengo aldagaiak hartu
ditugu kontutan: hizkuntza, se-
xua, adina eta haurren presen-
tzia».

Lanketa honen emaitzak Aurre-
ra Elkarteko agerpenean aurkeztu
zituzten Kax-Kaxeko kideek. Ber-
tan hainbat herritar elkartu ziren
eta datuak eskuetan gogoeta-saioa
eduki zuten ondoren.

Ezagutza
2009ko euskararen Kale Neurke-
ta egiteko 2001eko errolda datuak
hartu dituzte oinarri bezala Eus-
kara Taldeko kideek. Hauen ara-
bera, Leitzan herritarren %91,1a
euskalduna da. Ia euskalduna
%3,8a eta %5,1a erdalduna. 

Erabilera orokorra
Neurketaren arabera kalean herri-
tarren %72ak euskaraz hitz egiten
du; %26,4ak gazteleraz eta %1,6ak
beste hizkuntza bat edo batzuk
erabiltzen ditu. 

Adin taldeak
Haurrak eta gazteak dira Leitzan
euskara gehien erabiltzen dute-
nak: 0-14 urte bitarteko haurrek
%91,9ko portzentaian eta 15-24 bi-
tarteko gazteek %93,4koan. Hau-
rren %8,1a aritzen da gazteleraz

eta gazteen %4,4a. Helduetan eus-
karaz %6,4a mintzatzen da; gazte-
leraz %34,3a eta beste hizkuntza
batean %2,3a. 

65 urtetik gorakoen kasuan, eus-
karaz %50ak hitz egiten du eta bes-
te erdiak gazteleraz.

Sexuaren arabera
Leitzan emakumeak dira euskara
gehien erabiltzen dutenak, hain
zuzen ere %78,6ak. Gizonezkoe-
tan berriz %65,7ak. 

Haurren presentzia
Kax-Kaxen azterketaren arabera,
haurrekin euskaraz hitz egiten da
Leitzan. Hauek mintzakide dire-
nean %90,5ak hitz egiten diete
euskaraz. Mintzakide ez direnean
aldiz %53,4ak soilik hitz egiten du
euskaraz, %46,6ak berriz gaztele-
raz. 

Bengoetxea VI.a 2015
bitarte Asegarcerekin
LEITZA ]Oinatz Bengoetxeak
2015eko apirilaren 30era arte be-
rritu du Asegarcerekin duen kon-
tratua. Leitzako pilotariak 2012ra
arte zuen aurreko hitzarmena. En-
presaren esanetan, «negoziazio
azkar eta arazorik gabekoak gau-
zatu eta gero, akordio on batera
heldu gara bi aldeak». Bengoetxea
VI.a bere aldetik ere gustura ager-
tu zen: «Asegarcen ongi nago; nire
etxea da. 6 urterako kontratua lu-
zatzea lasaitasun handia ematen
dizun zerbait da». 

Iparraldeko Jokoen
hirugarren jardunaldia etzi
LEITZA ] Iparraldeko Joko Torneoa-
ren bigarren jardunaldia iragan as-
teburuan jokatu zen Etxaurin. Jo-
setxo Urrutia egon ez zenez, Migel
Angel Sukunza izan zen leitzar ba-
karra. Honek, lehen jardunaldian
bezala, txinga eroate proban lehen
postua lortu zuen. Iparraldeko
Joko Torneoaren hirugarren jardu-
naldia ekainaren 21ean, etzi, joka-
tuko da Lakuntzako eskolen ondo-
ko futbito pistan. Probak 11:00etan
hasiko dira. 

L Laburrak



Deialdiak
]Aduna. Liburutegian 17:30ean
Ines Bengoak, 4 eta 10 urte bitarte-
ko umeentzak hainbat ipuin kon-
tatuko ditu.
]Alegia. 19:00etatik 21:00etara
bitartean nahi duten guztiek odola
emateko aukera izango dute Ale-
giako osasun zentroan.
] Irura. DBH 4. mailako ikasleek
egin zuten bideo muntaia, Irurako
eta Anoetako hainbat herritarrek
lagunduta, ikusgai 18:00etan,
ikastolako areto nagusian.
]Tolosa. Las fiestas de Tolosa en
1837 liburuxka aurkeztuko dute
Artxibo Probintzialeko areto nagu-
sian (San Frantzisko ibiltokia)
19:30ean, Vicenta Maturana 
olerkariak jasotako testigantze-
kin.

Kirola
]Asteasu. Pilota partida profesio-
nalak Usabarri pilotalekuan
22:00etan: Bellos-Urrizalki Olae-
txea-Oteizaren aurka eta Berasa-
luze VIII.a-Mendizabal II.a Olaizo-
la II.a-Otxandorenaren aurka.
]Tolosa. Usabal kiroldegian koa-
drilen arteko Tolosa Kup areto fut-
bol txapelketaren finalerdiak
19:30ean eta finalak 20:30ean.
]Tolosa. Abuztuaren 1etik 13ra
Santiago Bidea bizikletaz kostatik,
Tolosatik abiatuta, kiroldegietan lo
eginez eta otorduak jatetxeetan
eginez. Izen-ematea, 687 568258
(Fernando) eta 664 129216 (Lus
M.) telefonoetan.

Ikuskizunak
]Tolosa. 19:00etan Kultur Etxeko
areto nagusian Budas en el Exilio
dokumentala, eta Jhampa Zopa
eta Nawang Lhamo monje Tibeta-
noen hitzaldia. Ondoren, Mun-
god-eko Thepo Khangtsen mo-
nastegiko monjeek Tibeteko kantu
sakratuakkontzertua.
]Tolosa. Samadhana dantza es-
kolako dantza orientalen emanal-
dia 19:00etan Leidor aretoan.

Erakusketak
]Tolosa. Kultur tailerretako ikas-
leen erakusketa Aranburu Jaure-
gian uztailak 4 bitarte. 

›› GUARDIAKO FARMAZIAK
]Tolosa. Etxebeste, J.M. Gernika-
ko arbola, 3. 943 651040.
]Leitza. Erbiti, O. Lizarraga kalea,
7. 112

HITZAK ez du bere gain hartzen
egunkarien adierazitako esanen
eta iritzien erantzunkizunik.

AAgenda

AAgurrak

Itxura hobetu diote Uzturreko gurutzeari.JOXEMI SAIZAR

Ekaineko lehen astean, hilaren 7an izan zen festaren aurretik, Uzturre mendiko gurutzea eta 
ingurua pintatu eta berritu egin dute udal langileek. 

Uzturreko gurutzea, berrituta
JOXEMI SAIZAR

U zturreko gurutzea
1927ko apirilaren 27an ja-
rri zuten eta maiatzaren

1ean inauguratu zuten. Francisco
Larrañaga Patxi Txortxi, Periko
Elosegi eta Pantxo Labaien «tolo-
sar katolikoak» izan ziren bultza-
tzaileak, garai hartako Aita San-
tuak mendietan gurutzeak jartze-
ko deialdiari erantzunez.

Lau mila pezeta kostatu zen le-
hen gurutze hura. 1941ko otsaila-
ren 15 eta 16 bitarteko gauean izan-
dako haize bortitzek gurutzea bota
egin zuten. Beste bat handiagoa,
10,5 metrokoa, eta sendoagoa jarri
zuten orduan urrian, lehengo gau-
za bera gerta ez zedin. Labaien
udal arkitektoak egin zuen proiek-
tua. 

353 emaile, udal artxiboko
datuetan
Aurreko gurutzea jarri zuten hiru
tolosarrek suskripzio herritarra
bultzatu zuten berreraikitzeko eta
Udalak zerrenda hori irekitzea es-
katu zuten. 

Alberto Usandizaga asteasua-
rrari enkargatu zioten lan hori eta
8.190 pezetako aurrekontua izan
zuen. Herritarrek 5.829 pezeta
eman zituzten. Emaileen zerreda
luzea da, udal artxiboan ikus dai-
tekeenez. Guztira 353 emaile ager-
tzen dira, enpresa, denda, ban-
ketxe, ikastetxe, elkarte, partikular
eta anonimoen artean.   

Orain, berriz, berriro zuri-zuri
eta zituen akatsak konponduta
ikus dezakegu Uzturreko guru-
tzea eta ingurua ere txukunduta:
eskailerak, tximista batek hautsi
zuen ondoko harria, langako sa-
rrera,... Tolosako eta inguruko Uz-
turrezaleak jabetuko ziren honez
gero.

‹‹ Goiza Arratsaldea Tenperatura Bihar
2009-06-19

Eguraldia

›› 24°›› 12°

GOIZA ESTALIA
ARRATS. ESTALIA
BEROENA 20°
HOTZENA 10°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Noelia Lataburu
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Iñigo Terradillos. Kudeatzailea: Maider Garaikoetxea.
Publizitatea: 661 678 818 tolosa@iragarri.net. 
Tolosa: 687 410 082-687 410 033. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 032. ibarraldea @tolosaldekohitza.info.  
Alegialdea: 687 410 034. alegialdea @tolosaldekohitza.info.  
Leitzaldea: 687 410 118. leitzaldea @tolosaldekohitza.info.

‘Hitza’ diruz laguntzen duten erakundeak. Udalak: Aduna, Alegia, Alkiza, Altzo, 
Amezketa, Anoeta, Areso, Baliarrain, Belauntza, Berastegi, Elduain, Gaztelu, 
Hernialde, Ibarra, Ikaztegieta, Irura, Leaburu, Leitza, Tolosa, Villabona, Zizurkil                      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile

Urte askoan
Naroa Esnaola (Tolosa).
Zorionak etxekoen partetik 
zure lehen urtebetetzeagatik.



ERRETZEN EZ DUTEN JAIAK

Tolosako sanjoanak 09
Gehigarri berezia. 2009ko ekainak 19. Testuak:Joxemi Saizar, Imanol Garcia eta Esti Ezeiza



San Joan Egunean, mezaren ondoren, eskopetariak Triangulon bilduko dira deskargak egiteko.E. EZEIZA

Hamaika aukera suaren bueltan
Egitaraua›› Bihar hasi eta San Joan Egunera arte,
egitarau osatua prestatu du Kultura Batzordeak;
bihar Koadrilaren Egunarekin hasiko dira jaiak.

Pentsamendu eta asmo txarrak 
sutara bota eta udari ongietorria
emateko festa dira sanjoanak.
Ekainaren 23ko San Joan suaren
bueltan antolatu dute Tolosako
Udaleko Kultura Batzordetik jaien
egitaraua. Hemen zehaztuta, egu-
nez egun, Tolosako kultur gunetan
topa daitezkeenak bihartik aurre-
ra:

Ekainak 20, bihar
]09:00etatik.Goiz guztian, san-
joanetako aparteko azoka.
]10:00.Beotibar pilotalekuan,
Tolosako Beotibar Zesta Punta Es-
kolak antolatuta, XVIII. San Joan
Zesta-Punta Txapelketa.
]10:00.Usabal kiroldegian, igeri-
keta probak, XIL. San Joan saria. 
]10:30.GiroArte dultzaina taldea
kalez kale ibiliko da.
]11:00.Erraldoi eta buruhandiak,
Tolosako Dultzaineroekin. Irteera
Plaza Zaharretik. 
]11:30.Bonberenea Txaranga ka-
lez kale ibiliko da, herria doinuz
alaitzen. 
]11:30.Tolosako Koadrilen Egu-
nari hasiera emango zaio Triangu-
loan. Egun osoan: jokoak, txiste,
irrintzi eta bertso lehiaketak, kaleji-
ra, dantzaldia, etab. Eguna alaitzen
txaranga eta dultzaineroak arituko
dira.
]12:00.Suziria, Udaletxeko bal-
koitik, eta kanpai hotsa, jaien ha-
siera iragartzeko.
]14:00.Ferialean, koadrilen herri
bazkaria
]16:30.Txirrindulariak, Agustin
Urkola 2. urteko kadeteen proba,
Oriako Txirrindulari Eskolak anto-
latuta. 
]18:00.Usabal kiroldegian, esku-
baloi San Joan sariaren finalak. 
]18:30.Tolosako margolarien
XLIII. erakusketaren inaugurazioa,
Txinparta elkartean. 
]19:00.Plaza Berrian Xanpetiki-
dantza eta Larrain-dantza. 
]19:00. Iraunkorrak Txaranga eta
Mulambo perkusio taldea kalez
kale ibiliko dira, herria doinuz alai-
tzen. 

]23:00.Plaza Berrian Humus,
Deabruak Teilatuetan eta Laket
musika taldeen emanaldia.
]23:30.Bonberenea Txaranga
kalez kale ibiliko da, herria doinuz
alaitzen.

Ekainak 21, etzi
Egun guztian zehar Herri Musika
Tresnen Topaketa. Dultzaineroak,
txalapartariak, albokalariak eta
Trikitilariak kalez kale ibiliko dira,
herria doinuz alaitzen. 
]09:00.Diana, GiroArte dultzai-
na taldearekin. 
]10:00.Xake-Jokoa, Kultur Etxe-
an, Tolosako Xake Elkarteak anto-
latuta: XXXVI. Nazioarteko Lehia-
keta taldeka, XXXIII. Enrique Pine-
da Memoriala.
]10:30.Haurrentzat entzierroa,
irteera Plaza Berritik.
]11:00.Erraldoi eta buruhandiak,
Tolosako Dultzaineroekin. Irteera
Plaza Zaharretik. 
]11:00.San Frantzisko paseale-
kuan, Tolosako Harizpe Elkarteak
antolatuta, Toka Lehiaketa. 
]11:00.Goizez eta arratsaldez
(11:00/13:30 eta 16:00/19:30),
haur jaialdia, Sortzez Garbia pla-
zan: gaztelu, ohe elastiko, tren txi-
ki... etab. 
]12:00.Oria ibaian batel estropa-
dak (sailkapen probak).
]18:00.Berazubin, tenisa. San
Joan sariaren finalak.
]18:00.Sortzez Garbia plazan
haur ikuskizuna, Hortzmuga.
]18:00.San Frantzisko paseale-
kuan Txirrindulari Criterium-a,
Jose Manuel Ansorena XIII. Me-
moriala, Oriako Txirrindulari Esko-
lak antolatuta. Emakumezko, ka-
dete, gazte eta afizionatu mailako
txirrindulariek hartuko dute parte. 
]19:30.Mariachi Tequileño talde-
aren kalejira. 
]19:30.Berdura plazan Txistula-
rien Alardea.
]23:00.Su festak, 1. bilduma; Z.
Caballer.
]23:30.Trianguloan kontzertua:
Mariachi Tequileño taldearen es-
kutik.

]23:30.Plaza Berrian Erdizka
Lauetan musika taldearen ema-
naldia. 

Ekainak 22, astelehena
Goizez eta arratsaldez
(11:00/13:30 eta 16:00/19:30),
haur jaialdia, Sortzez Garbia pla-
zan: gaztelu, ohe elastiko, tren txi-
ki... etab. 
]11:00.Euskalerria Plazako Iturri-
za helduen elkartean Mus Txapel-
keta.
]18:00.Sortzez Garbia plazan Zi-
rika Zirkushaur ikuskizuna.
]18:00.Trianguloan Herri Kirol
saioa. 
]20:30.Hodei Truk abesbatzaren
kontzertua Berdura plazan.
]22:30.Euskal Herria plazan kon-
tzertua: Mikel Markez, Erramun
Martikorena eta Niko Etxart (euria
eginez gero Leidorren). 
]23:30.Plaza Berrian Une eta Ga-
tibu musika taldeen emanaldia. 

Ekainak 23, asteartea
Goizez eta arratsaldez
(11:00/13:30 eta 16:00/19:30),
haur jaialdia, Sortzez Garbia pla-
zan: gaztelu, ohe elastiko, tren txi-
ki... etab. 
]12:00.Berdura Plazan Ertzain-
tzaren musika bandaren kontzer-
tua. 
]17:00.Txistularien kalejira, an-
tzinako erronda bidetik barrena.
]18:00.Sortzez Garbia plazan
haur ikuskizuna, Xurdin.

]18:00.Usabal kiroldegian
Squash Txapelketen finalak, XVIII.
San Joan saria.
]19:30.Zerkausian bertso jaial-
dia: Aitor Mendiluze, Amaia Agi-
rre, Bixente Gorostidi, Mikel Arto-
la, Aitzol Barandiaran eta Jokin So-
rozabal, gai-jartzailea Iker Iriarte. 
]19:30.Udalbatza Plaza Zaha-
rretik abiatuko da Arrameleko 
San Joan kaperako bezperetan 
eta arrats otoitzetan parte hartze-
ko. 
]20:00. Berdura plazan, Isidro
Larrañaga Akordeoi Orkestraren
kontzertua. 
]22:00. San Joan sua, Andre Ma-
ria plazan, Udalbatza bertan dela.
Ondoren, Udaberri Dantzari Tal-
deak eta Tolosako Musika Bandak
jardungo dute. San Joan zortzikoa
jo ondoren, Musika Banda kalez
kale ibiltzera abiatuko da. Jarraian
Hodeiertz abesbatzak kantatuko
du. 
]23:30. Plaza Berrian disko jaia:
Nemux.

Ekainak 24, asteazkena
]07:00.Alkate Soinua Tolosako
Txistulari Bandaren eskutik.
]08:30.Diana, Tolosako Musika
Bandarekin.
]08:45.Diana, Tolosako eta Iru-
ñeko txistulari bandekin. 
]09:00.Diana, GiroArte dultzai-
na taldearekin. 
]09:00.Txirrindulariak (irteera):
1. eta 2. mailako afizionatuen pro-

ba, XXXVI. Jose Mª Anza Memo-
riala, Oriako Txirrindulari Eskolak
antolatuta.
]09:30.Plaza Zaharrean Eskope-
tariak eta Tolosako Musika Banda
bilduko dira. Diana, desfilea eta,
ondoren, San Joan Alardea, Gipuz-
koako antzinako foru milizien oroi-
menez, Udalbatzak presidituta. 
]10:00.Meza Nagusia Santa Ma-
ria parrokian; Santa Maria Kape-
rak abestuko du. Ondoren, proze-
sioa. Bertan parte hartuko dute
Udalbatzak, kofradiek, Tolosako
bordondantzariek eta erraldoiak;
aldi berean, elkarteetako eskope-
tariek ordenantzetako salbak bo-
tako dituzte betiko tokietan. Elizki-
zunak amaitu ondoren, eskopetari
konpainiak Trianguloan bilduko
dira berriro, bertan azken deskar-
gak egiteko. 
]11:45.Txirrindulariak (amaiera):
XXXVI. Jose Mª Anza memoriala. 
]12:00.Oria ibaian batel estropa-
dak (finalak).
]13:00.Kontzertua, Berdura Pla-
zan, Tolosako Musika Banda eta
Tolosa eta Iruñeko udal txistularie-
kin.
]16.45.Udalbatza, Tolosako Mu-
sika Banda, txistulari, bordondan-
tzari eta eskopetariak Plaza Zaha-
rretik abiatuko dira, Santa Maria
eliza nagusiko bezperetara joate-
ko. Ondoren, Arrameleko San
Joan kaperan izango diren arrats
otoitzetan parte hartuko dute. 
Elizkizuna amaitzen denean, 
Udalbatza, bordondatzariak, txis-
tulariak, Musika Banda eta esko-
petarien konpainiak Trianguloan
bilduko dira, bertan azken deskar-
gak egiteko. Ondoren ohituraz-
ko aurreskua dantzatuko da ber-
tan. 
]18:00.Zezen plazan zaldi ikuski-
zuna El zahori y sus caballos.
]19:30 eta 23:30.Jones Brothers
txaranga kalez kale ibiliko da, he-
rria doinuz alaitzen.
]20:00.Mac Jeara’s Band musi-
ka taldea kakez kale ibiliko da he-
rria doinuz alaitzen. 
]23:00.Su festak, 2. bilduma; As-
tondoa Piroteknia.

II SANJOANAK TOLOSALDEKO ETA LEITZALDEKO HITZA
OSTIRALA, 2009KO EKAINAREN 19A



«Sanjoanak asko aldatu dira, eta
hobera; eta gazteek aldatu dute»
Gizartea ›› Herriko musika
mugimenduari oso lotuta
dago Isitxo Larrañaga;
jaiak aukeratzerakoan argi
du: «Inauteriak eta Iruñeko
sanferminak ditut
gustukoen».

E Elkarrizketa ISITXO LARRAÑAGA › Larrañaga akordeoi orkestrako zuzendaria

Isitxo Larrañaga musikaria eta
musika irakaslea da, Zirika ezkon-
tza taldean jotzen du, bere aitak
sortu zuen Isidro Larrañaga akor-
deoi orkestra zuzentzen du eta so-
norizazio lanetan ere aritzen da.
Tolosako sanjoanetan parte zu-
zena hartzen du eta beste herri as-
kotako jaiak ere ondo ezagutzen
ditu. 
Nola bizi dituzu sanjoanak?
1983 edo 1984tik hona akordeoi or-
kestraren azken kontzertua sanjo-
anetan eskaintzen dugu, udako
oporrak hartu baino lehen. Bi gau-
za berezi ditu kontzertu honek: ba-
tetik bukatu egiten dugula ikasta-
roa eta bestalde sanjoanak oso fes-
ta bitxiak direla, gehienbat
gazteentzat, eskolako azterketak
bukatu eta uda hasten delako. En-
tseguak egiteko garai txarra da,
unibertsitatean azterketak direla-
ko, baina herriko jaietan jotzea go-
gokoa dute. Abendu bitarte da ga-
rai onena, jendea fresko dagoela-
ko.
Eta orkestraz aparte?
Xaximiku folk taldearekin jo izan
dugu eta sonorizatzea ere tokatu
izan zaigu, iaz adibidez. Koadrilen
Egunean adibidez ez naiz izaten,
Zirika taldearekin lana izaten du-
gulako ezkontzetan. 
Zein da jaietako egunik onena zu-
retzat?
San Joan eguna. Urte batzuk egin
nituen dultzainari bezala, bizpahi-
ru urtez, diana jotzen, erraldoi eta
buruhandiekin… Diana jotzea dul-

tzainarekin eta sanjoanetan oso
polita da, goizean goizetik. Gero
prozesioa, eskopetariak, dantza-
riak… datoz. Eta estropadak ere bai.
Lehengoak ziren oso garaikoak,
baina oraingoak ere oso politak
dira. Pena ematen dit bi batel bate-
ra ez lehiatzea, norabide berean,
lehen bezala, zaila izango da, baina

ea lortzen duten. Hor egiten ari di-
ren lana izugarria da, inork ez zuen
pentsatuko duela urte batzuk batel
estropadak berreskuratuko zire-
nik. 
Nolakoak dira sanjoanak garai
batekoekin konparatuz?
Asko aldatu dira, eta hobera. Eta
gazteek aldatu dute. Gure garaian
denak Hernanira joaten ziren, eta
orain gutxienez bi egunetan Tolo-
san gelditzen dira: Koadrilen Egu-
nean eta San Joan egunean. Pro-
grama egiten dutenek ere badakite
hori. Azken urteotan larunbatean
jarri izan dute beti Koadrila Egu-
na. Izugarrizko hobekuntza izan
da. 

Nola lortzen da festak hobetzea?
Inplikatu egin behar du gazte jen-
deak. Koadrila Egunak indarra
hartu du eta ohitura bilakatu da, le-
hen ez zegoelako ohiturarik Her-
nani, Beasain edo Ordizian bezala.
Koadrilak Inauterietan bakarrik
biltzen ziren.  
Inauteriekin konparazioa sortzen
da beti Tolosan?
Ez du konparaziorik, oso desber-
dinak dira. Inauteriek berez dute
indarra. Gainera festarako oso ga-
rai desberdinak dira negua eta uda. 
Zein dira gehien gustatzen zaizki-
zun festak?
Tolosako Inauteriak eta Iruñeko
sanferminak. 

Eta beste nongo oroimen berezi-
rik duzu?
Oso oroimen polita dut Ordiziako
koadrila egunekoa, akordeoiare-
kin joan nintzenean duela urte ba-
tzuk. Giro polita zegoen.  
Zer behar du herri batek festara-
ko, zer bilatzen du festarekin?
Alizienteak behar ditu gazteen-
tzat. Gazteek jarri behar dute festa
eta gazteek jartzen badute, gai-
nontzekoak sartuko dira festan.
Paso egiten badute, besteak ere ez
dira sartuko: musika izango da pla-
zan, baina inor ez inguruan, edo-
zein larunbata bezala izango da.
Lehen denak festaren zain egoten
ginen, baina orain edozein larun-

batetan izugarrizko parranda bo-
tatzen dute, jendea gehiago mugi-
tzen da.
Dantza egitearena galdu egin da.
Plazetan eta toki guztietan, jendea
begira egoten da. Lehen neskak
ezagutzeko egiten genuen dantza,
beste konnotazio batzuk zituen.
Orain oso desberdina da. Aldaketa
handiena Gipuzkoan izan da, Biz-
kaian jende asko ikusten da orain-
dik berbenetan, eta Nafarroan ere
dezente. Gero eta DJ gehiago
dago, baina berbenak berriro itzuli
egingo dira. 
Musika ere beti aldatzen doa. 
Aldatu da, baina musika munduan
dena inbentatuta dago eta musika
motak bueltan datoz. Euskaraz
egiten duten taldeek chachá, cum-
bia eta betiko erritmoak sartzen di-
tuzte. Teknoak urte batzuk izan
ditu, baina ez da aurrera atera. 
Eta zein da akordeoiaren papera
festan?
Lehen gehiago jotzen zen, baina
orain txarangak kendu egin dio
protagonismoa, indarra duelako.
Zuzeneko musika eskertu egiten
du jendeak eta txarangak asko ho-
betu dira: hobeto jotzen dute, ins-
trumentu hobeak, errepertorio za-
balagoa… Ez dituzte kalejirak baka-
rrik egiten, benetako dantzaldi
mugikorrak dira. Txistua eta akor-
deoia herrikoiagoak dira, tradizioa
mantentzeko ondo daude. 
Zer falta zaie sanjonaei?
Diru gehiago inbertitzea. Bai san-
joanei eta bai Inauteriei. Inaute-
riak eginak daudela iruditzen zai-
gu, baina ojo Inauteriekin! Beste
alorretan Tolosak goi mailako gau-
zak lortu ditu eta honetan ere lortu
behar luke. Iruñea jartzen dut beti
adibide bezala. Munduko festa
ezagunenak dituzte, baina antola-
tzaileek ez dute esaten ezer ez dela
behar. Izugarrizko kontzertuak
antolatzen dituzte, dirua inberti-
tzen dute. Jendeak horri begira-
tzen dio. Inauterietan gauean ez
dago ezer. Gazte jendeak, ez bada-
go ezer, tabernetara jotzen du.
Hori ari gara erakusten. Iruñean
dena kalean egiten da, kontzer-
tuak batean eta bestean daude. Eta
tabernetan ere bada jendea. Adibi-

dez, horretan Koadrila Eguna oso
ondo dago, bere kontzertuarekin
bukatzen da gauean.  Eskopetarie-
na ere goraka doa, baina askotan
sanjoanetan eguerdiko puntua
pasa eta herria triste gelditzen da.
Su artifizialen zain egon eta gero ez
dago ezer, behera erortzen da gi-
roa. 

JOXEMI SAIZAR

Goizean diana jotzea
dultzainarekin eta
sanjoanetan oso 
polita da

Gazteek jarri behar dute
festa eta gazteek jartzen
badute, gainontzekoak
sartuko dira festan

Zuzeneko musika
eskertu egiten du
jendeak eta txarangak
asko hobetu dira

Sanjoanei diru gehiago
inbertitzea falta zaie;
eguerdiko ordua pasa eta
herria triste geratzen da 

«Urte osoan konpetitzen
aritzen gara eta etxean ere
ondo gelditzea gustatzen
zaigu»

Maialen Azaldegi 
ARRAUNLARIA

1. Aurten laugarren edo bosgarren
aldiz aterako naiz arraunean. Es-
kopetari gisa ere atera izan naiz.
Eta Koadrila Egunean ere parte
hartzen dut.  
2. Arraun eguna eta aurreko egu-
netan bizi den giroa. Jende asko
biltzen da. Urte osoan Gipuzkoa
eta Euskadi mailan konpetitzen
aritzen gara eta etxean ere saia-
tzea eta ondo gelditzea gustatzen
zaigu. Ilusioa egiten du hemen ari-
tzeak, urte osoan ezin izan dugula-
ko hemen entrenatu. Negua gogo-
rra da, orain berriz hemen beste
bizitasun bat dago. Koadrila Eguna
berezia da, koadrilarekin egoteko.
Hurrengo egunean arraun proba
baldin badaukagu, egunez apro-
betxatzen dugu lagunekin egote-
ko, baina parrandarik ezin dugu
egin. 
3. Niretzat sanjoanak aipatutako
bi egun horiek dira. Bestela gazte-
entzat ez dago gauza gehiegirik. 

San Joan jaietan zuzenean parte hartzen duten hainbat tolosar elkartu ditugu inkesta
honetan, ondorengo galdera hauei erantzuteko: 1.- Nola hartzen duzu parte sanjoanetan? 
2.- Zer da jaietako gehien gustatzen zaizuna? 3.- Eta zer falta zaie sanjoanei?

I Inkesta

«San Joan eguna betea eta
borobila da»

Aritz Iglesias 
DANTZARIA

1. Dantzari bezala, San Joan egu-
nean hamargarren urtez aterako
naiz Bordondantzan eta bezpera-
ko suan dantzatzen zortzigarren
aldiz. Horretaz aparte, gutxi atera
naiz azken hiruzpalau urteotan az-
terketengatik. Enpresa zientziak
ari naiz ikasten eta garai horretan
beti azterketak izaten ditut, beraz
ezin dut Koadrilen Egunean parte
hartu edo parrandarik egin. . 
2. Dudarik gabe, San Joan eguna:
Bordondantza, eskopetariak…
Egun betea eta borobila da. 
3. Zerbait falta zaie, baina ez dakit
zer. Beste herrietan udako jaiak as-
tebetekoak eta horrela izaten dira,
eta hemen ez. Bestalde hemen
Inauteriak ditugu, nahiko beteak.
Sanjoanetan ere badira txosnak,
baina ez da berdina. Koadrila Egu-
na oso ondo dago. Bestalde, 
Hernanin ere sanjoanak ospatzen
dira eta indar handia dute. Kanpo-
ko jende asko hara joaten da eta
hemen bertakoak bakarrik geldi-
tzen gara.

«Engantxatu egiten du
eskopetarien giroak»

Leire Malkorra 
ESKOPETARIA

1. Koadrila Egunean bazkaria egi-
ten dugu koadrilakoekin, normale-
an gure lokalean edo elkarte bate-
an eta gero txarangarekin ibiltzen
gara. Eta eskopetari bezala ere
ateratzen naiz Gure Txokoa elkar-
tearekin. Koadrilako ahal dugun
guztiak ateratzen gara, batzuk txi-
libituarekin eta beste batzuk esko-
petarekin. Hau laugarren urtea
izango da. Horretaz aparte gutxi,
suak ikustera joaten gara, baina
beste ezer berezirik ez dugu egi-
ten. 
2. Gehiena eskopetarien giroa. Le-
hen gauean gehiago ibiltzen ginen,
baina engantxatu egiten du esko-
petarien giroak, taldeak, eta horre-
tan aritzen naiz gustuen. Gainera
ordurako azterketak bukatu 
egiten ditugu unibertsitatean 
eta… 
3. Ez dakit, niretzat festa onenak
dira biak, bai Inauteriak eta bai
sanjoanak. Eta agian, denetan egu-
nik onena eskopetariena izaten 
da. 

Alardea: XVII. mendetik 1876a
arte egiten ziren gizon armatuen
azterketa gogorarazten du. Duela
hamarkada batzuk gizonen kon-
painia bakarra ateratzen zen eta
eskopetari horiek arratsaldez bor-
dondantzariak ziren. Aurten 14
konpainia (gehienak mixtoak) ate-
rako dira (aurten Iurre elkartekoa
da berria), guztira 500 parte-har-
tzaile inguru. 
Arramele: Tolosa herri izendatu
aurretik (1256) bazen Arramelen
San Joan ermita. Kabildoak San
Joan bezperak eta arratsotoitzak
egiten zituela diote orduko datu
batzuk. Ohitura horrekin jarrai-
tzen du.
Dantza: Goizean San Joan zortzi-
koa dantzatzen da prozesioan,
arratsaldean Bordondantza Arra-
melerako joan-etorrian (nafarren
eta gipuzkoarren arteko Beotibar-
ko gudua oroitzen duela diote ba-
tzuk, baina beste herri batzuetan
ere egiten zuten; hala ere Tolosan
bakarrik mantendu da) eta aurres-
kua Zumardi Handian. 
Erraldoiak eta buruhandiak:
Mende askotako tradizioa dute.
1778an erraldoi berriak egin zituz-
ten Tolosan. Azken urteotan be-
rrindartu egin da konpartsa. 
Estropadak: Batel estropaden le-
hen aipamena 1899koa da. Tradi-
zio handia lortu zuen 1988an desa-
gertu arte. 2004an berreskuratu

ziren eta berrindartu egin dira,
neskak ere integratuz. .
Kanpaiak:San Joan zortzikoaren
erritmoan jotzen dituzte Garika-
notarrek meza nagusia eta gero. 
Musika: Bost doinu desberdin el-
kartzen dira San Joan eguneko
une batean, prozesioan: udal txis-
tulari banden kontrapasa, Musika
Bandaren San Joan zortzikoa, ka-
bildoak ‘Ut queant laxis’ eguneko
ereserkia, dantzarientzat jotzen
duten txistularien San Joan zortzi-
koa eta eskopetarien txilibitu doi-
nua. Hiru diana ere izaten dira:
udal txistulari bandena, Musika
Bandarena eta dultzainariena.
Eguerdian kontzertua eskaintzen
dute musika eta txistulari bandek. 
Prozesioa:Meza nagusia eta gero
orden honetan osatzen da: txistu-
lari bandak, kofradien santuak,
dantzariak, San Joan, Udalaren
pendoia, herriko apaizak, Musika
Banda, udal agintariak eta herria.
Sindikoa: Herriak aukeratzen
zuen Arramelen, jada 1586an.
Gaur egun zinegotzi gazteena da,
arratsaldean eskuan Beotibarko
ezpata eramanez, lorez apainduta.
Solstizioa: Udako solstizioa de-
nez, kristautasunaren aurreko
ohiturak mantentzen dira: bezpe-
rako sua (helburu garbitzailea), li-
zar adarrak etxe atarietan jartzea
(ekaitz eta kalteetatik babesteko).
Txistulariak: Bezperan egiten
duten ibilbideak XVII. mendeko
Alde Zaharra markatzen du, plaza
Berria eta Rondilla kaletik pasatu
gabe. San Joan egunean, goizean
alkate eta zinegotzien etxeetara jo-
aten dira San Joan zortzikoa eta
Alkate soinua joaz. Prozesioan,
Bordondantzan eta Aurreskuan
parte hartze dute. Iruñeko banda
etortzen da, Tolosakoarekin duen
mendeetako harremanari eutsiz. 
Zezenak: Betidanik izan dira.
1549ko sanjoanetakoa aipamena
badago. 1903an zezen-plaza egin
arte plaza Zaharrean eta plaza Be-
rrian egiten ziren zezen ikuskizu-
nak. Zezenketek gorabehera han-
diak izan dituzte. Aurten ez da
izango. Errekortarien eta zaldien
ikuskizunak izango dira.  

Dozena bat hitz 
San Joan Eguna

hobeto ulertzeko
›› Joxemi Saizar

Jauzi ikusgarriak egiten dituzte errekortariek zezenen gainetik.ESTI EZEIZA

Zezenen aurrean ikuskizuna ematen
Errekortariak ›› 2009ko
Txapelkaren finalerdia
ikusteko aukera izango da,
etzi, Tolosako 
zezen-plazan, 18:00etan.

San Joan jaietan zezenketarik ez
da izango aurten, baina bai zezen-
plazan zezenak ikusteko aukera.
Eta hauen aurrean errekortariak
izango dira, egun dauden onenak.
Etzi, igandean, Errekortari 2009
Txapelketaren finalerdia egingo
dute, 18:00etan. Beste finalerdia
Azpeitian (Gipuzkoa) izango da,
uztailaren 19an, eta finala Tafallan
(Nafarroa) egingo dute, abuztua-
ren 8an.

Txapelketa horretan errekorta-
ri onenak izateaz gain, saria ere
beste edozein txapelketatan baino
handiagoa da. 6.000 euro jasoko
ditu irabazleak. Tolosako finaler-
dian 20 errekortari ariko dira eta
Tafallako finalerako zortzi onenak
sailkatuko dira.

Ikuskizunaren antolatzailea
Taurovision enpresa da eta ETBko
kamarek grabatuko dute. Javier
Perez Taberneroren ganadutegi-
ko zezenak izango dira. Sarrerak
15 euro balio ditu helduentzat eta
10 euro haurrentzat. Zezen-plaza-
ko leihatilan erosi ahalko dira. An-
tolatzaileek diotenez, «adin guz-
tientzako ikuskizuna da».

›› PARTE-HARTZAILEAK

]Oscar de Luis. Lizarra 
(Nafarroa).
]Oscar Morales. Arnedo 
(Espainia).
]Cristian Serra Sinchan.Onda
(Herrialde Katalanak).
]Alberto Ibañez. Betxi 
(Herrialde Katalanak).
]Angel Santos. Ciudad Rodrigo
(Espainia).
]Raul Ramirez. Arganda del Rey
(Espainia).
]Asier Guerrero. Galdakao 
(Bizkaia).
]Alberto Juste. Teruel (Espainia).
]Alfonso Muro. Arnedo 
(Espainia).
]Jonatan Castaño.  Medina del
Campo (Espainia).
]Jesus Navarro. Tarragona 
(Herrialde Katalanak).
] Isaac Alvarez. Castello de la 
Plana (Herrialde Katalanak).
]Jesus Sanchez. Medina del
Campo (Espainia).
]Eloy Pueyo. Albalate del 
Arzobispo (Espainia).
]Jesus Egurza. Lizarra (Nafarroa).
]Jose Luis Montero. Ciudad 
Rodrigo (Espainia).
]David Ramirez El Peque. 
Arganda del Rey (Espainia).
]Sergio Delgado. Chinchon 
(Espainia). 
]David Cabo. Madril (Espainia).
]Conra.



Biharko ikuskizunari amaiera Altzoko eta Jaizubiako harri-zulatzaileen arteko lehiak emango dio.HITZA

Harriak eman ditzakeenak
Herri-kirolak›› Harri
jaia ospatuko da
estreinakoz bihar,
Zezen-plazan; 
harri-jasotzaileak,
gizon-proba eta 
harri-zulatzaileak
izango dira bertan.

Herri kirolek beti izan dute tarte
bat Tolosako San Joan jaietan, bai-
na oraingo honetan, txoko berezi
bat gorde dute hauentzat. Harria
ardatz hartuta, honekin lotutako
hiru lehia ezberdin ikusi ahal izan-
go dira Tolosako zezen-plazan,
bihar. Ekitaldia 18:00etan hasiko
da, eta bertan erosi ahal izango dira
sarrerak bi ordu lehenago, 20 eu-
roren truke. Gainera, sarrerak
erosten dituztenen artean bi lagu-
nentzatko bidaia bat zozketatuko
da, Tenerifera. Beraz, txartelak
gordetzea eskatzen dute antola-
tzaileek. 

Harri-jasotzaileak, gizon-proba
eta harri-zulatzaileak ariko dira
lehian. Ekitaldia bere osotasunean
berezia dela esan daiteke, alde ba-

tetik, Aimar Irigoienek marka be-
rri bat jarriko duelako, eta bestetik,
gizon-probak eta harri-zulatzaile-
ak Tolosan ikusteko aukera oso
gutxi daudelako. Gainera, azken bi
saio hauetan eskualdeko kirola-
riek hartuko dute parte.   

Kirolak tartekatuz 
joango dira saioan
Ekitaldian parte hartuko duen
neska bakarrak, Miren Urkiolak
emango dio hasiera ikuskizunari.
Honek, giroa berotzen joateko,

rrak etorriko dira, eta kosta aldetik,
Orio-Usurbilgoak. Hiruretan, ki-
rol honetan urte gutxien daraman
taldea etxekoa da. Dena den, hain-
bat desafiotan parte hartu izan
dute Tolosaldekoek, esate batera-
ko, kamioia mugitzen. 

Ekitaldia hasi baino ordubete le-
henago Federazioko epaileen au-
rrean pisatuko dira gizon-proban
parte hartuko dutenak, eta talde
bakoitzaren ordena zehazteko
zozketa egingo dute. Zortzi lagu-
nek osatuko dute talde bakoitza,
eta denen artean, ezingo dituzte
665 kilo baino gehiago pisatu. Hori
gaindituz gero, kilo bakoitzeko
beste bat gehitu beharko diote,
mugitzen duten harriari. 

Zortzi gizonen artean 1.000 ki-
loko harria mugitu beharko dute,
eta 20 minutuko epean, uztze (pla-
za) gehien egiten dituenak era-
mango du San Joan Saria.

Harriak zulatzen iaioena zein?
Burni pusketa batekin golpe ja-
rraiak emanaz lurrean dagoen ha-
rria zulatzen saiatuko dira Altzo-
koak nahiz Jaizubiakoak. Biek ere
20 minutuko lana egin beharko
dute, eta tarte horretan ahalik eta
zulo gehien egiten ahaleginduko
dira. Ginbelet edo dinamita kartu-
txo bat sartzeko lain zuloa egin be-
har diote harriari. Bi taldeak aldi
berean ariko dira lanean. Nork
zulo gehien egin neurtuko da. 

erakustalditxo bat eskainiko du.
Ondoren, gizon-probetan parte
hartzen duten taldeetako lehenda-
bizikoa aterako da plazara eta ha-
rria alde batetik bestera mugitzen
saiatuko da. Ondoren, Aimar Iri-
goienen txanda izango da, eta ho-
nek, 200 kilo pisatzen dituen kopa
harriarekin hiru minutuko saioa
egingo du. Jarraian, gizon-proba-
ko bigarren taldea aterako da
lehiara. Hauek amaitzean, Irigoie-
nek, hasitako lanari amaiera
emango dio, bigarren txanda osa-

tuz. Harri-jasotzaileak bukatu eta
gero, gizon-probako azken saioa
izango da. Hauek, Miren Urkiolari
pasako diote erreleboa, eta azken
honek, harri-zulatzaileei. 

Estreinakoz, 
gizon-proba Tolosan
Gipuzkoako hiru talde lehiatuko
dira bihar San Joan Saria etxera
eramateko. Eskualdea ordezka-
tuz, Tolosaldeko taldea izango da.
Goierritik, kirol honetan esperien-
tzia handia duten zumarragata-

«Kopa ezin da kolpeka jaso, eta 200 kiloko
harriak erresistentzia handia eskatzen du»
AIMAR IRIGOIEN › Harri-jasotzailea

Harri-jasotzea ›› Marka
berri bat jartzen saiatuko
da bihar arratsaldean
Irigoien, 200 kiloko kopa
ahalik eta gehienetan jasoz.

Biharko ikuskizuneko proba ga-
rrantzitsuenetako bat Aimar Iri-
goienena izango da. Errezildarra
inoiz plazaratu ez den harri bat al-
txatzen saiatuko da, 200 kiloko
kopa hain zuzen ere. Bi txanda
egingo ditu, bakoitza hiru minutu-
koa. Beraz, ia ziurra da marka berri
bat jarriko duela bihar arratsalde-

an, zezen-plazan, harri-jasotzaile
gazteak.
Zeintzuk dira kopa harriaren be-
rezitasunak?
Nagusiki, kolpeka ezin dela jaso.
Gainontzeko harriak zilindroa
nahiz errektangularrak kolpe txi-
kiak emanaz altxaten dugu, baina
honekin ezin da hori egin. Bestal-
de, inoiz plazaratu gabeko harria
da bihar jasoko dudana, horren-
beste kilo dituen koparik ez da al-
txa jendaurrean.
Orain arte, 175 kiloko kopa izan da
plazara atera den harririk hanie-
na.
Aipatutako ezaugarriagatik, indar

handia behar da harri hau altxa-
tzeko. Gainera, 200 kiloko harriak
erresistentzia handia eskatzen du.
Nola prestatu zara?
Duela hilabete eta erdi inguru hasi
nintzen proba honetarako eta Gi-
puzkoako Harri Txikien txapelke-
tarako prestatzen. Indarra eta
erresistentzia izan dira landu ditu-
danak. Izan ere, biharkorako inda-
rra da garrantzitsuena, eta bestera-
ko, erresistentzia. 
Gorputzari dagokionez, zeintzuk
dira gehien behartzen diren ata-
lak?
Izterrak eta gerriak. Bi hauekin
landu ditut.
Zenbat altxaldi egin ditzakezun
kalkulatu al duzu?
Kalkulu zehatzik ez dugu egin, zai-
la da asmatzen. Agian lehendabizi-
ko altxaldia gaizki egiten dut, bali-
logabetu egiten didate, eta gero
zaila da berriro hastea. Ahal den
gehienak egiten saiatuko naiz, eta
hor ikusiko da.HITZA

Gizon-proban San Joan saria irabazten saiatuko dira Tolosaldea, Zumarraga eta Orio-Usurbil taldeak; 20 minutu izango dituzte beraian lana egiteko; Irabazleek 2.400 euro poltsikoratuko dituzte.HITZA



Gero eta indar handiagoa duen ekitaldia izaten da erraldoi eta buruhandien konpartsa. Tradizioa handitzen doa pixkanaka
Tolosako familien artean eta horren ‘errua’ konpartsa horren kideek dute, gogo biziz aritzen baitira haur eta helduen artean
zirrara sortzeko. Dani Pajares eta Joseba Sanz dira bertako bi kide eta konpartsarekin bizitzen dutena azaldu dute. 

«Txikitan buruhandien aurretik ibiltzen
nintzen korrika, betidanik gustatu zaizkit»
DANI PAJARES › Erraldoi eta buruhandien konpartsako kidea

Dani Pajares (Tolosa, 1979) Oste-
gun Gizen edo Sukaldari bezala
ezagutzen den buruhandiarekin
aritzen da. «Preparatu daitezela
haurrak», dio, «maskuri asko
dauzkagu eta».
Zenbat denbora daramazu kon-
partsan?
Itzuli naizenetik urte eta erdi edo
daramat. Aurretik izan nintzen ere
konpartsan eta orduan erraldoie-
kin ibiltzen nintzen. 
Eta berriro nahiko zenuke erral-
doiekin atera?
Jendeak esaten dit ea noiz hartuko
dudan berriro erraldoia, baina niri
berdin zait. Kontua da konpartsan
egotea, giroan, saltsan... Egunen
batean erraldoia hartu behar ba-
dut, hartuko dut, baina horrek ez
nau kezkatzen.
Biak probatu dituzu. Zein da ez-
berdintasuna?
Erraldoiak ematen dizuna ez dizu
ematen buruhandiak. Baina ni
orain eroso aritzen naiz buruhan-
diarekin. Buruhandiarekin zoaze-
nean korrikan egiten duzu eta hau-
rrekin ondo pasatzen duzu, baina
erraldoiarekin kalejiran zoaz, gai-

teroekin... Nik ez dut balsa dantza-
tu erraldoiekin baina pentsatzen

dut sentsazioak izugarriak izan be-
har dutela. Horrelako tramankulu

bat mugitzen ibiltzea jendea begi-
ra duzula zerbait berezia izan be-
har du. 
Buruhandiarekin ibiltzen zarene-
an zer da gehien gustatzen zaizu-
na?
Haurrekin sortzen den hartu-
eman hori. Txikitan buruhandien
aurretik ibiltzen nintzen korrika.
Betidanik gustatu izan zaizkit. 
Sanjoanak ezberdinak dira zer-
baitetan?
Beti ere sanjoanak izatean saiatzen
zara dibertigarriagoa egiten. Hiru
egunetan ateratzen da konpartsa:
21ean, 22an eta 24ean, azken ho-
netan erraldoiak bakarrik. 
Haurren atzetik esprintak egite-
ko zer moduz moldatzen zara?
Lehen gehiago egiten nuen korri-
ka. Hori bai, zirikatzen banaute,
ahal dudanera arte.
Atsedenik ere egiten duzue,
ezta?
Bai, Xirimiren aurrean hamaike-
takoa egiten dugu. Orduerdi edo
izaten gara hor. Fresko badago,
ondo, baina beroa egiten badu bu-
ruhandi baten barruan ito zaitez-
ke. Konpartsako kideek edaten

ematen digute lasto batekin, beste-
la eziznezkoa izango litzateke.
Zuekin argazkiak ateratzeko es-
kariak izaten dituzue?
Hemengoek, atera nahi izan duten
guztiek aterata dute normalean.
Kanpoan beste kontu bat izaten da.
Lehengo urtean Bartzelonan izan
ginenean, izugarria izan zen. Jen-
de pila bat zegoen eta argazki pila
atera zizkiguten. Nafarroan ere
asko ateratzen dizkigute.  
Tolosaz gain, beste leku batzue-
tan ere ateratzen zarete. 

Nafarroak, esaterako, gauza ona
eta txarrak ditu niretzako. Ona du
tradizio handia dagoela eta asko
bizitzen dutela. Txarrena da jen-
dea tartean sartzen dela, askotan
beraien kontra jotzen duzula. Bai-
na, esaten dizut, zerbait berezia
izaten da Nafarroan, gehiago bizi-
tzen dute. 
Tolosa berak tradizio handia du
ere. 
Konpartsa berria egin zenetik
ikusten da jendea askori gustatzen
zaiola. Ez dute bakarrik ikusten,
konpartsaren atzetik joaten da.
Beti ikusten dituzu berdinak, dan-
tzak eta ikusten eta atzetik jarrai-
tzen.

I. GARCIA

«Ordu asko sartzen ditugu entseguak egiten
eta gero horren fruitua kalean ikusten da»
JOSEBA SANZ › Erraldoi eta buruhandien konpartsako kidea

13 urte zituenetik dago Joseba
Sanz (Tolosa, 1987) erraldoien eta
buruhandien konpartsan. Bu-
ruhandiekin hasi zen eta azken
bost urteetan erraldoiekin dabil.  
Esan daiteke ibilbide normala da-
ramazula konpartsan, hau da, bu-
ruhandiekin hasi gero erraldoie-
kin aritzeko. 
Bai, beti izaten duzu gogo hori
konpartsan sartzen zarenean: ja-
kin nahi duzu zer sentitzen den
erraldoiekin ibiltzean. Egun bate-
an entseguetan hartzen duzu
erraldoia probatzeko. Hartu nuen,
sentsazio onak eman zizkidan eta
ordutik erraldoiekin gozatzen na-
bil.
Zer erraldoiekin aritzen zara?
Lehenengoarekin, Domejon izena
duena. Gehiena pisatzen duena da.
Kapa du eta horrek asko pisatzen
du eta haizearekin eta nabaritzen
da, baina ondo eramaten da.
Nola antolatzen zarete?
Erraldoi bakoitzeko bi joaten gara.
Gehiago baldin bagaude, hobeto.

Kalejira batean gutako bat jartzen
da hurrengoan bestea, txandatzen
joaten gara. Kontuan hartzen
dugu ere zeinek dantzatu behar
duen, dantzaren aurreko kalejiran
besteak eramateko.
Dantzetan ere parte hartzen
duzu?
Bai, normalean dantza guztiak egi-
ten ditut. Nire kideak ere dantza
egiten du eta beraz, nik leku batean
egiten dut dantza eta beste lekuan
berak. 
Zenbat dantza mota dituzue?
Lau dantza ezberdin dauzkagu.
Orain sanjoanetako dantza berri
bat prestatzen ari gara, Txantrean,
Iruñeako auzo batean, estreinatu
genuena. Orain gehiago entsea-
tzen ari gara.  
Zuretzako zer suposatzen du
erraldoiarekin ateratzeak?
Erraldoiarekin bueltak ematen
zoaz eta ikusten duzu jendea gus-
tura dagoela, zirrara sortzen diola,
eta horrek motibatu egiten dizu.
Harro sentitzen zara. 

Normalean familiak joaten dira
konpartsaren inguruan.
Gainera badaude haur batzuk ka-
misetak ematen dituztela eta kon-
partsaren atzetik joate direla. Ho-
riek ikusten dituzu eta poza handia
ematen dizu. Haurrek ere marraz-
kiak egiten dituzte eta erraldoietan
ere jartzen ditugu. Ilusioa egiten
die. 
Tolosan tradizio handia dago.
Egia esan ordu asko sartzen ditugu

entseguak egiten eta gero horren
fruitua kalean ikusten da. Jende
askok jarraitzen du konpartsa eta
gero eta gehiago izaten dira.
Kilo dexente eraman behar izaten
duzue.
Nik eramaten dudan erraldoiak 60
kilo inguru pisatzen ditu.
Eta hori nola egiten da?
Bukaeran nabaritzen duzu nekea
hanketan, baina gustura aritzen
gara. Gero bazkaria egiten dugu
eta ondo pasatzen dugu.10:30ean
ateratzen gara eta 13:30ak arte ibil-
tzen gara. Tartean hamaiketako
ona hartzen dugu Xirimirin.I. GARCIA

Ez dut erraldoiekin 
balsa dantzatu, baina
sentsazioak izugarriak
izan behar dute

Erraldoiekin bueltak
ematerakoan zirrara
sortzen dio jendeari eta
horrek motibatzen du

Iaz baino jende gehiago elkartuko da bihar Ferialekuan, koadrilen arteko bazkarian.E. EZEIZA

Txupinazoa botatzerako emango
diete hasiera koadrilek sanjoanei

Koadrila eguna››

11:30ean elkartuko dira
Triangulo plazan festari
hasiera emateko, bihar;
aurten 800 lagun
inguru bilduko dira
Ferialekuan, koadrilen
arteko bazkarian.

Indartsu ekingo diote bihar herri-
ko gazteek sanjoanei. Izan ere, Ko-
adrila egunarekin hasiko dute fes-
ta. Gazteek eta ez hain gazteek par-
te hartzen duen ekitaldi jendetsua
bilakatu da Koadrilen Eguna Tolo-
sako sanjoanetan azken urteotan.
600 lagunetik gora bildu izan dira
herri bazkarian eta beste asko bere
kontura bazkaldu arren, prestatu-
tako saioetan parte hartzen dute. 

Aurten ondorengo koadrilak
aritu dira antolaketan: Txukak, Se-
rellas, Ciervo de coz, Txotxeroak
eta Gintxokik. Ohiturari jarraituz,
iazko koadrila egunean, bazkaria-
ren ostean zozketa egin zuten, ber-
tan zeudenen artean eta bost talde
hauei egokitu zitzaien aurtengoa
antolatzeko ardura. Apirila aldera,
pasa zieten erreleboa besteek, gau-
zak nola egiten ziren azalduz, eta
ordutik ia astero elkartu egon dira,
biharko eguna prestatzeko.

Egitarauak ez du aldaketa han-
dirik izango aurten ere: txupina-
zoa, poteoa, bazkaria (aurten Fe-
rialekuan), musika, jaitsiera txa-
rangekin eta beste musikariekin,
dantza saioa Plaza Berrian eta kon-

tzertuak. Esaterako, azken ekitaldi
honetarako, talde antolatzaileak
erabakitzen du zein taldek hartu-
ko duten parte. Oraingo honetan,
denak tolosarrak izango dira, Hu-
mus, Deabruak teilatuetan eta La-
ket izango baitira eszenatoki gai-
nean. Honez gain, duela urte ba-
tzutatik hona, bazkarira joaten
zirenen artean opariak banatzen
hasi ziren, eta aurten ere ohitura-
rekin jarraitzea erabaki dute. Ho-
nela, Ferialekura sartzean bakoi-
tzak opari bat jasoko du. 

Koadrilen egunak San Joan
jaien lehen egunarekin bat egingo
du aurten. Hori dela eta, txupina-

zoa botatzeko garaian, koadrileta-
ko ordezkariak ere Udaletxeko ba-
lokian izango dira, denek batera
festari hasiera emateko. 

Aurten 800 tolosarrek erosi di-
tuzte biharko bazkarirako txarte-
lak. Inoiz baino gehiago. Izan ere,
urtetik urtera parte-hartzaileen
kopurua handituz doa. Horren-
beste jende biltzeak antolaketa lan
handia eskatzen du, eta hau erraz-
teko, arduradunek, planotxo bat
jarriko dute Ferialekuaren sarre-
ran, koadrila bakoitzak jakin de-
zan zein toki egokitu zaion. Bazka-
rirako txartelak erosten dituzte-
nen artean, bazkalostean, hainbat

opari zozketatuko dituzte. Beraz,
garrantzitsua da txartela gorde-
tzea, gero saria jasotzeko hau era-
kutsi beharko baita.

Antolatzaileek eskerrak eman
nahi dizkiete  tabernariei biharko
ekintzak aurrera eramaten lagun-
tzeagatik; zehazki: Agustin Enea,
Alliri, Antiguo, Astelena, Babes,
Beti Alai, Bide Bide, Bikutz, Denak,
Dickens, Egoki, Eguzki, Elorri,
Fronton, Ieltxu, Igarondo, Ikatza,
Iratxo, Irrintzi, Iruña, Iturri, Iurre,
Kantabriko, Karmentxu, Kikara,
Laier, Lainoa, Lanbroa, Maskor,
Meskal, Na-Ish, Orbela, Ordizia,
Oskarbi, Raku, The Nest eta 19-90.

›› KOADRILA EGUNEKO
EGITARAUA

]11:30ean.Triangulo plazan el-
kartuz emango diote hasiera. He-
mendik, Bonberenea txarangare-
kin batera Plaza Zaharrera bidera-
tuko dira.
]12:00etan.Jaiei hasiera emanaz
txupinazoa botako dute Plaza Za-
harretik. Koadrila antolatzaileeta-
ko ordezkariak bertan izango dira.
Ondoren, txoripanak banatuko di-
tuzte, hamaiketakoa egiteko.
]Jarraian.Poteoa egingo dute,
Alde Zaharreko tabernetatik ba-
rrena.
]14:30ean.Bazkaria Ferialekuan.
Sarreran, opari bana emango diete
bazkaltzera doazenei. 
]16:00.Gabezi taldea izango da
bazkalondoa alaitzen, Ferialekuan.
Ondoren, hainbat opariren zozke-
tak izango dira. Hori dela eta, baz-
kariko txartelak gordetzeko eska-
tzen dute antolatzaileek.
]18:00etan.Plaza Berrira bidera-
tuko dira Mulanbo perkusio talde-
arekin, Bonberenea txarangarekin
eta dultzaineroekin batera. 
]19:00etan.Xanpeti-dantza eta
Larrain-dantza Plaza Berrian.
]23:00etan.Kontzertuak Plaza
Berrian, Humus, Deabruak teila-
tuetan eta Laket taldeekin.

Irudian, tibetar emakume errefuxiatua manifestazio batean.HITZA

Tibetar kultura gertutik ezagutzeko aukera
Kultura ›› Athisha Tibetar
kultur elkartearen eskutik
herrialde honekin lotutako
hainbat ekitaldi izango dira
gaur, Kultur Etxean.

Berrogehita hamar urte igaro dira
Txinak Tibet okupatu zuenetik.
Hori dela-eta Atisha Tibetar Kul-
tur Elkarteak, herrialde honetako
errealitatea gerturatzeko asmoz,
zenbait ekimen antolatu ditu. Eus-
kal Herriko beste hainbat hiritan
ere izan dira jarduera ezberdinak

aurrera eramanaz, eta orain Tolo-
saren txanda iritsi da.

Ekitaldi nagusia gaur arratsal-
dean izango da. 19:00etan Kultur
Etxeko areto nagusian Budas en el
Exilio dokumentala ikusteko au-
kera izango da. Bertan, hainbat
preso politikok, beraien bizituta-
koak kontatzen dituzte. Nabar-
mentzekoa da gainera, gehienak
emakumeak zirela. Bestalde,
Jhampa Zopa eta Nawang Lhamo
monje tibetarrek hitzalditxo bat
eskainiko dute. Jhampa Zopa Ti-
betar lehen presoa izan zen, tibeta-

rren errebolta garaian, 1959ko
martxoaren 10ean hain zuzen ere.
Kartzelan igarotako 23 urtetan
gertatutakoak eta bizitutakoak
agertuko ditu berak gaur. Bestalde,
Lhamo, Tibetar Emakumeen Bil-
tzarreko lehendakari izan zen bera
erbestean. Egun berriz, Tibeteko
Gobernuko parlamentaria da.
Saioari amaiera emateko, Mun-
god-eko Thepo Khangtsen  mo-
nastegiko monjeek Tibeteko kan-
tu sakratuak abestuz, kontzertua
eskainiko dute. Dena den, antola-
tzaileek aditzera eman dutenez,
zailtasunak dituzte hona etortze-
ko, eta ez dakite ailegatuko diren
edo ez gaurko emanaldirako.

Toki berean, hau da, Kultur
Etxean, bihartik hilaren 24ra bi-
tartean, Tibeteko argazki eta esku-
langintza erakusketa izango da
ikusgai. Interesatuek, 17:30etik
20:30era bitartean izango dituzte
ateak zabalik. Bilduma honetan,
Dalai Lamaren bizitza islatzen edo
agertzen duten hamalau irudi iku-
si ahal izango dira. Hauek duela
urte batzuk kartzelan egon ziren
hamalau politikari tibetarrek egin
dituzte, eta orain ikusgai daude
nahi duen ororentzat.


